
Айат эви финно-угрӑт 
кўтн кӑсты пит

Хӑнты эви Елена Шу-
ганова тӑм он «Мисс 
студенчества Финно-
Угрии – 2019» кӑсупсыя 
мӑн. Щи оӑңӑн уша 
йис, хән Югорской го-
сударственной универ-
ситетн округ мир эвет 
кўтн кӑсупсы вәс.

Иса щӑта ня кӑсты вєр 
вәс. Оңӑн эвет ыв вєра 
оӑңӑн путӑртсӑт, щӑта 
жюри ёх епийн рәт мир 
әмӑтсухн яңхман шәшсӑт. 
Рәт ясӑңӑн ўңӑтты арӑт 
путӑртсӑт, жюри ёх ывӑт 
арсыр мосты вєрӑт оӑңӑн 
иньщӑссӑт. Иса эвет эвӑт 
ыв Елена Шуганова пи-
рисӑт.

Тӑм эви Югорской госу-
дарственной университетн 
нямит курсӑн вәнтый 
«психолого-педагогическое 
образование» тӑхийн. ўв 
хӑнты, тәп рәта кўтн 
сӑран ёх ищи вәӑт. 

Елена айат пураян 
«Нумсӑң ёх» няврємӑт пӑта 
рўтьщӑты тӑхия яңхӑс. 
Щӑта ўв «Куренька» якты, 
нарӑсъюхн юнтты вәнтӑ-
сы. Щӑта ўв «Сны забы-
того стойбища» спектаклян 
юнтӑс.

2013-мит он Елена Шу-
ганова Германия мўва яңхӑс 
па Югра мўвев щӑта ван-
тӑс. 2015-мит он ўв «Юва» 
этнообразовательной тӑхи 
ёх пиа Ёмвошн садикӑтн 
няврємӑт пиа әмӑщ вәй-
тантупсэт эщӑтӑс, ән 
пушхиет хӑнты па вухаь 
мир йис вєр уша ат павӑтсӑт. 
Интӑм Елена рәт ёха юх 
вєрты ӑңха.

Хӑнты ясӑңа тулмащтӑс 
Надежда РАГИМОВА   

Елена Шуганова

Ван хӑтуп тыӑщн округ оса тӑхет департамент 
хуща мирхот вәс, щӑта арсыр кәщайт, депутатӑт, 
айкеӑт ӑкӑтты ёх, учёныйт ӑктӑщийсӑт. Мос 
лупты, 2019-мит о – щит ООН генеральной 
ассамблея ёх щирн Мўвтє мир шуши мир ясңӑт 
о. Щирн мирхотн ӑкмум ёх путӑртсӑт, муй 
ыв па он рәт ясӑң авӑты пӑта вєрты питӑт.

Рәпата нух вантсы: тәса мӑн
Мӑнум он ван хӑтуп тыӑщн Ёмвош кәща 

хотн Координационной совет нємуп мирхот 
мӑнӑс, хута ай павӑтсы, муй щирн пирӑщ па 
мәшӑң хуятӑта унтас вєры. Щи оӑңӑн арсыр 
департаментӑтн рәпитты мир путӑртсӑт.

«Хӑнты ясӑң» па 
«Луима сэрипос» газе-
тайңӑн юкан кәща нє 
Галина Кондина пу-
тӑртӑс, хутыса интӑм 
газетайңӑўв интернет 
хуща арсыр тӑхетн 
ўңӑтты рӑх.

«Югра ыңуптӑты» 
нємпи шуши мир округ 

оса тӑхи кәща ӑңкӑр нє 
Ульяна Данило лупӑс, 
ән «Югра» нємпи теле-
радиокомпанияйн хӑн-
ты па вухаь ясӑңңӑнӑн 
передачайт ат эщӑт-
сыйт. Щи телеканал ху-
ща рәпитты ёх лупсӑт, 
хуты нәмӑсты питӑт, 
муй щирн щит вєрты.

Округ оса тӑхийн рә-
питты нє Мария За-
мятина нётупсы вух 
унтасн рәт ясӑңӑн єтум 
газетайт па журналӑт 
оӑңӑн путӑртӑс. Ин 
вет нєпек єт: «Хӑнты 
ясӑң», «Луима сэрипос» 
газетайңӑн па ям арат 
о юхы сәрхӑн хӑнты 
ясӑңӑн «Айкол» газета 
вәс, хӑнты няврємӑт 
пӑта «Хӑтые», вухаят 
пӑта «Витсам» (хӑнты 
щирн «Йиңк сєм») нє-
муп журналңӑн. Па он 
Сәрхан районӑн йипа 
«Айкол» газета єтты пӑ-

та вух нётупсы мӑсы.
Ас-угорской научной 

институт кәща нє Вик-
тория Сподина путӑр-
тӑс, хуты ыв научной 
рәпатнека ям арат 
о мӑр няврємӑт пӑта 
рәт ясӑңӑн хурӑң ай 
кинишкайт хӑншӑт. 
Щитӑт па хон пєлӑк 
ясңӑта тулмащтуман 
вәӑт. ўв лупӑс, хуты 
щи вєр еы тәты пит-
ӑт па щи киникайт 
хоттє ёха мойӑӑт, 
ән няврємӑт айтєн 
рәт ясңе сӑмӑңа ат 
тӑйсӑт. 

Людмила 
ГУРЬЕВА

Культура департа-
мент рәпатнек 

Наталия Михайлова лу-
пӑс, мўң мўвевн щимӑщ 

тӑхи вєрты питсы, хута 

пирӑщ ёх па ветеранӑт 

вәупсы оӑңӑн арсыр 

вєр нух хӑншман пит. 
Щи тухӑпи ўв «Гаст-
рольная карта Югры» 

нємуп ут оӑңӑн ай 
павтӑс. Щӑта хӑншман, 
хута вәнат якты-ариты 

ёх, муйсӑр кәртӑтн па 
вошӑтн па пўш ариты 
па якты питӑт. ўв 

лупӑс, «ар пирӑщ ёх иса 

юн омӑсӑт, нємхута 

ӑн яңхӑт». Щи мира 
нёттыя каш вєрты хо-
тӑтн вантупсэт, якты-
ариты хӑрӑт, уңӑту-
пӑт па экскурсияйт 

вєрӑнтыйт. Щиты юн 

омсыймум  ёх  каш 
вєрты  хотӑта  яңхты 

пиньщӑӑт. «Тӑм хӑт 
Юграйн 201-кєм арат 
Центр общественного 
доступа нємуп тӑхет 

киникайт мийяты хо-
тӑтн  рәпитӑт, хута 

вәнат ёх компьютерн 
рәпитты вәнтӑыйт. 
2016-мит о вўш эвӑт 

Югра Государственной 
библиотекайн щимӑщ ут 

вә, щит унтасн пирӑщ 

ёх арсыр ут оӑңӑн уша 

павӑтӑт. «Природы и 
Человека» нємуп му-
зей  интернет тӑхи па 
«Музеи Югры»  нємуп 

ут эщӑт. 2019-мит 
о вўш эвӑт 2024-мит 
о вәнты виртуальной 
нємуп якты-ариты хәт 

тӑхи пўншы, щит ун-
тасн Большой па Ма-
риинской театрӑт у-
ңӑтупӑт вантты мўвев 
мир питӑт», – ай павтӑс 

Н. Михайлова.

Здравоохранения 

департамент кәща 

ӑңкӑр нє Елена Касья-
нова путӑртӑс, хутыса-
ты электронной щирн 

пәьницайт рәпата э-
щӑты. Щит 2018-мит 
о вўш эвӑт вєрты 

питсы па 2020-мит он 

сухуптӑы. Щи мӑр 

лекщитты хотӑтн ин-
форматизация нємуп 

вєр эщӑты па мәшӑң 

ёх электронной карта-
ятн вєрыйт. «Интум 
информационной тӑ-
хи щирн мәшӑң мир 

вєрӑт нух хӑншыйт. 
Тӑм ванӑн щи ёх нєпе-
кӑт пәьницайт эвӑт 
электронной щирн «Бю-
ро медико-социальной 
экспертизы» нємуп хота 
китсыйт», – лупӑс щи нє. 

Труд па занятость 

нємуп департамент 

кәща ӑңкӑр нє Светла-
на Лотова ай павтӑс, муй 

вўрн рәпитты вәнат ёх 

па инвалидӑт вәупсы 
вәнььы. Щи вєр вўра-
ңӑн арсыр поступсэт нух 

вантсыйт па нух нётты 

нєпек хӑншсы. Щӑта щи 
оӑңӑн профсоюзной 
тӑхета нєпек китсы. 
Щи тумпи социально-
экономической тӑхи 

мирхотн єрамтсы, ху-
тысаты предпенсион-
ной нємуп ёх вәнььты. 
Нумӑс павӑтсы, ән  
профсоюзӑт па трех-
сторонний нємуп тӑхет 

ищи щи ёха ат нётӑт. 

Социальной раз-
вития  департа-

мент рәпатнек Элона 

Архипова ясӑң щирн, 
вәнат  ёх  вәупсы 

тўңщирӑңа эщӑттыя 

«Организация, добро-
желательная к пожилым 
людям» нємуп тӑхет 

вєрсыйт. Ӛхӑт щитӑт 

оӑңӑн поступсы хӑнш-
ы. Ищи щи хот кәща 

ӑңкӑр хуята вәты нє 

Тереза Пономарёва 

мирхотн  пу тӑртӑс , 
муй щирн 2018-мит 
он Координационной 
совет хуятӑт рәпитсӑт, 
ән пирӑщ ёха нётты. 
ўв ясңӑ щирн, о 
мӑр щи мира «Портал 
социальных услуг Юг-
ры»  нємуп  тӑхийн 

айкеӑң тӑхи вєрсы. 
Щӑта уша павӑтсы, 
муй нумӑсн щи хуятӑт 
вәӑт. Щи тухӑпи ня 
щирн вәнат ёха нётты 

вєр эщӑтсы, щит юн, 
рўтьщӑты хотӑтн, муль-
тидисциплинарной нє-
муп тӑхет па нётӑсты 

нєңӑт унтасн. Щи нє 

путӑр эвӑт уща йис, 
2018-мит он ар вәнат 

ёх волонтёра  йисӑт. 
«Тӑм пўш пирӑщ ёх ГТО 
нємуп Всероссийской 
физкультурно-оздо-
ровительной вєра вў-
янтыйсӑт. Щи тумпи 

ыв компьютерной 
м н о г о б о р ье  н є м у п 

вєрн кӑссӑт», – лупӑс 

Т. Пономарева. Мирхот 

сухӑнтты епийн щӑ-
та омсум ёха лупӑс: 
«Мўңева пирӑщ ёх вә-
упсы тәса эщӑтты 

мос, ән ывеа әмӑщ 
па ям вәты ат йис». 

Реональда 

ОЛЬЗИНА

Рәт ясӑң авӑты о кєша…

Иса округ вошӑт шуши тӑхета 
аьты рӑх?

Ван хӑтуп тыӑщн округ губернатор ӑң-
кӑр хә Алексей Шипилов шуши мир вәупсы 
вантман тӑйты комиссия ёх мирхот ӑктыӑс. 

Сы р ы я  к ә щ а й т 
путӑртсӑт, муй-

сӑр мўвтє мир вәйтан-
тупсэт 2019-мит он 
эщӑтыйт. Югра мўв 
оса тӑхет вєрӑт тәты 
департамент кәща ӑң-
кӑр нє Инна Арканова 
айке тәс, хуты 2019-
мит он увӑс мир пӑта 
Мўвтє ня вәйтантуп-
сы нух хӑншман вә:

 1. Финно-угорской 
мир Консультативной 
тӑхи ёх мирхот. Тӑм 
тӑхи 1992-мит он 
пўншсы, ән финно-
угорской мирӑт рәт 
ясңӑт па иса культура 
вәупсы єрамтты па 
еы шавиман тәты. 

2. Кашӑң о товийн 
па хон пєлӑк США мўвн 
Нью-Йорк вошн иса 
мўвӑтн вәты шуши ми-
рӑт вән мирхота ӑктӑ-
щийӑт. Щӑта ООН тӑ-
хийн шуши мир вєрӑт 
әхтыйн рәпитты хот 
вә. Ияха вәйтантум 
ёх сыр-сыр шуши ми-
рӑт нўшайт оӑңӑн пу-
тӑртӑт. 

3. Югра мўв Кев юха-
нӑт хўват «От истока 
к устью» нємпи VII 
экспедиция эщӑты. 
Тӑ м  в є р  2 0 1 1 - м и т 
о вўш эвӑт «Югра 
ыңуптӑты» па «Ямал 
– потомкам» оса тӑхе-
ңӑн унтасн вєры, ән 
яма вантты, муй щирн 
мўвев-йиңкев оӑңӑн 
уша вєрты па єрамтты, 
сыстам муй ӑнтә щи 
мўв. Щи тумпийн ияха 
катӑсман этнотуризм 
вєр тўңщирӑңа эщӑт-
ты. 

4. Вухаь мир поэт 
Ю.Н. Шесталов нємпи 
кӑсупсы. Юван Шесталов 
нємпи вухӑң мойупсы 
нємасыя Югра мўвев 

кәщайтн 2012-мит он 
вєрсы. Мойупсы тәп 
щи хуятӑта мӑы, мӑ-
тайт рәт мир ясңе, 
литературае па йис 
путрӑт-моньщӑт, шуши 
хуятӑт вәты-хоты 
щирӑт сӑмӑңа тӑйӑт 
па тәса еы тәӑт. 

Щи тумпийн Югра 
мўв шуши ми-

рӑт Ассамблея кәща хә 
Еремей Айпин ӑңхас, 
ән тӑм вєрӑт тумпийн 
мўвтє финно-угорской 
писателят вәйтантупсы 
ищи нух ат хӑншсы. 
Вантэ, финно-угорской 
ясңӑтн киникайт хӑн-
шты ёх вәйтантупсы 
тӑм он Румыния мўвн 
эщӑты. Мос, ән 
Югра мўв писателят щив 
мӑнты ищи ат вєритсӑт.

Еы Югра мўв 
районӑт па вошӑт, 

хута ар пєлӑк увӑс мир-
ўв вәӑт, поступсы 
йипатты вєр оӑңӑн 
путӑртсы. Вантэ, хәнты 
пурайн Югра мўв иса 
районӑт па вошӑт нє-
масыя поступсыйн нух 
хӑншман вәсӑт. Щи 
пурайн кашӑң тӑхийн 
вәты мирўва вой-хў 
вепӑсӑты, вўэт а-
вӑты, йис вєрӑт еы 
тәты кєншӑк вәс.

Ёмвошӑң округ дума 
депутӑт хә Александр 
Новьюхов щи вєр оӑңӑн 
щиты лупӑс: 

– Юхи хӑщум яң 
о увӑс хуятўв Югра 
мўв губернатор хуща 
нємасыя вохты пищ-
майт хӑншӑт, ән 
мўвевн вәты районӑт 
па вошӑт оӑӊӑн пос-
тупсы йипатты. Ван-
тэ, тӑмхӑт ар пєлӑк 
вошӑт, хута ям арат 
шуши мир вә, округ 
п о ст у п с ы й н  ш у ш и 

тӑхета ӑн уңӑт. Муя 
щиты? Щит пӑта интӑм 
кашӑң мунипальной 
тӑхет кәщайта тәса 
нух вантты мос, муй 
арат шуши мир вә, 
муй арат хӑннєхә вәнт 
шушийн вўэт авӑӑ, 
вой-хў вепӑсӑты ёх 
ищи ўңӑтты, йис вєрӑт 
єрамтты увӑс хуятӑт 
оӑңӑн ищи уша павӑт-
ты. Тӑм щирӑт ияха ӑкӑт-
ты, тәп щи юпийн ок-
руг поступсы йипатты 
рӑх. Тӑмхӑт мирхотн 
мўң кўтэвн путӑртсўв, 

Ма нәмӑсум, мєт 
оӑң увӑс мирўв инь-
щӑсты мос, яна муй 
ыв вәты мўвие 
шуши тӑхета нух хӑнш-
ты мос? Яна муй ыв 
вән ёхўв партум щирн 
вәӑт, культураев, 
йис вєрӑт еы тәӑт? 
Щӑта кимит вєр, щит 
муниципальной кәща 
ёх эвӑт мосты нєпекӑт 
ӑкӑтўв, тӑм нємасыя 
поступсы мўң йипатты 
вєритўв. Щи пурайн 
кашӑң увӑс хӑннєхәя 
кєншӑка вәты пит, 
авӑрт суртӑт тўңматты 
па па щирӑт. Вантэ, 
тӑмхӑт Когалым вошн 
600-кєм шуши хуят вә. 
Ар пєлӑк ёх – щит вўы 
авӑты хуятўв. Муй 
пӑта тӑм вош округ 
п о ст у п с ы й н  ш у ш и 
тӑхета ӑн хӑншман? 
Щӑта Сўмӑтвош район 
Игрим кәрт. Щӑта 900 
мутас вухаь хуят 
вә. Ёмвошэв ищиты. 
Тӑмхӑт тӑта вет щурӑс 
мутас увӑс хӑннєхә 
вә па рәпит. Йистєн 
вошэв шуши тӑхета 
хӑншман вәс. Ин па муй 
тывӑс. Ёмвош ищи щив 
нух хӑншты рӑх. Вантэ, 
тӑм вошӑт поступсыйн 
ӑнтәмӑт, щит пӑта шу-
ши мирўв йис щирн 
вәты щом ӑн тӑйӑт. 

Ирина 
САМСОНОВА

А. Новьюхов: 
«Тӑмхӑт ар пєлӑк 

вошӑт, хута ям арат 
шуши мир вә, округ 

поступсыйн шуши 
тӑхета ӑн уңӑт. 

Нәмӑсум, хуты тӑм 
вєр тәп Федеральной 
щирн нух вантты па 

йипатты рӑх».

нәмӑсум, хуты тӑм 
вєр тәп Федеральной 
щирн нух вантты па 
йипатты рӑх. Югра 
мўвев вән, щит пӑты 
яма уша павӑтты мос, 
муйсӑр утӑт шуши тӑхе-
та хӑншты рӑх, муйсӑр 
тӑхи ӑн рӑх. Щиты 
еы Югра мўв вошӑт 
па районӑт тәса нух 
вӑнтўв, ән нємӑт 
тӑхи а юрємӑты па 
шуши тӑхета хӑншты. 

Мирхот пурайн

Увӑс ёх нўшайт тўңматыйт
Йиуп о оңитум юпийн оӑң-

мит номерн ма Югра мўв депутат, 
хӑнты мир эвӑт вәты хә Алек-
сандр Новьюхов рәпата оӑңӑн тәп 
и пєлӑк путӑр нынана хӑншсум. 
Интӑм путрєм еы тәєм.

– Александр Вячес-
лавович, нӑң щиренӑн, 
депутат пӑта мєт вуаң 

вєр щит муй? 
– Щит карты әхӑн 

яңхты-мӑнты  әшӑт, 
тухӑң хопӑтн пәряты 

щирӑт, кәртӑтн, вошӑтн 
хот войт єнмӑты, мў-
виевн арсыр єтутӑт 

єнмӑты, вәнтӑн вонь-
щумутӑт, тулхӑт, лыптӑт 
па па утӑт ӑкӑтты, вой-
хў вепӑсӑты вєрӑт 

тәса эщӑтты, вәнтӑн 

павӑрт юхӑт, сәхӑт 

сопаса ӑктыйты – щи 
вєрӑт мєт оӑңӑн йи-
патты мос. 

Щӑта округ уват-
тыйн пириты ёх пар-
тупсэт щирн мўң ар пє- 

лӑк депутатской вух 

социальной тӑхета, хӑт 
мӑр пушхӑт авӑты 

хотӑта, ӑшколайта, 
ӛращты тӑхета па па 
мосты утӑта китсўв. 
Щирн пириты хӑтӑн 
Югра мўвн вәты ми-
рева ястум ясңӑт тәса 

эщӑтты ӑңхаўв, ән 

яна па тўңматум вєрӑт 

увӑс мирўва нётупсы 
па унтас ат тәсӑт.  

Щӑта мос ястӑты, 
мєт вуаң вєр, мӑта ут 

мўң хәум о тўңмат-
ўв, щит шуши мир ре-
естр вєр. Щи тумпи хў 
вепӑсӑты щир. Мос, 
ән шуши ёхўв катра 

пура иты хў вепӑсӑты 

вєрн ӑнтә тәп хоттє 
ёх апӑтты вєритсӑт, 
вух ёша павӑтты ищи 
ән щир ат тӑйсӑт. 
Щи пӑта федеральной 
поступсыйн хў вепӑс-
ӑты вєр оӑңӑн хӑншум 

правайт йипатты мос. 
Щи вєр интӑм вантман 

тӑйэв. Нємасыя мир-
хотӑт эщӑтўв, щив 

федеральной кәщайт 

вєрн ыве ертый-
ты ӑн рӑх. Еы вєр, 
щит бюджет эвӑт нєма-
сыя квотайт вохты па 
ёша павӑтты епийн яма 
нәмты мос, вєритӑн 

муй ӑнтә тӑм вән вєр 

эщӑтты? Кашӑң утые 
яма вантсӑн муй ӑнтә? 
Вантэ, бюджет эвӑт кво-
та ёша павтум юпийн 

хӑннєхә тащӑңа ӑн йи, 
тӑта авӑрт па тўң рәпа-
та вєрты мос. Щит пӑта 
квота оӑңӑн поступсы 
ищи йипатўв, ән 

артащты ёха кєншӑк уша 

павӑтты вәс, тӑм хӑн-
нєхә яма вєрит муй 

ӑнтә щи нётупсы тўң-
щирӑңа еы эщӑтты. 

Тӑм ванӑн Сәрхан 
мўв хӑнтэт ӑңхасӑт, 
ән мўң вәнтӑн тўтъюх 

ӑкӑтты вєр па сырыя нух 

вантсўв. Вантэ, ипўша 

кащащты нєпек вўты 

мосӑс, тәп щи юпийн 
хотн кәр ӑьты пӑта 

тўтъюх сопаса ӑкӑтты. 
Мўң тӑм вєр йипатсўв. 
Интӑм кашӑң шуши хуят 

нєпекы вәнтӑн тўтъюх 

эщӑтты вєрит.
– Александр Вячес-

лавович, муйсӑр нўша 

вєр мєт авӑрт тўңмат-
ты вәс?

– Кашӑң нўша тўң-
мӑтты авӑрт. Юхи хӑ-
щум оӑт мўң вантўв, 
хуты ванкўты шуши 

хуята ипўша така лупты 

мос, хуты яна па ўв 

увӑс хӑннєхә, яна па ўв 

йис щирн вәты вєрит: 
вой-хў вепӑсӑты, 
вўэт авӑты, тўтъюх 

ӑкӑтты, нётупсэт вўты па 
па вєрӑт пӑтапы еы 
тәты. Вантэ, шуши хуят 

щимӑщ правайт тӑй, 
щи оӑңӑн Конститу-
ция нєпекн хӑншман, 
тәп кәщайта щи оӑңӑн 

ипўша лупты мос. Щит 
пӑта мўң сорашӑк ре-
естр нєпек эщӑтўв. 
Тӑм вуаң нєпек вўўв 

ки, ар пєлӑк нўшайт лӑп 

тәхӑрӑўв.
Кимит авӑрт вєр, щит 

мос, ән шуши хуят 
па ёх кўтн вәнтыйты, 
рәпитты па па вєрӑт 

тәты ӑн еємман вє-
ритӑс. Тӑм нўша 1990-
2000 оӑт эвӑт мӑн. 
Щит рәпатайы пура 

вәс. Мирева авӑрт 

вәты питӑс, сыр-сыр 
социальной нўшайт ара 
йисӑт. Щит пӑта сырыя 

вәнтыйты вєрӑт йи-
па нух вантты мос, 
ән мўң айат ёхўв 

арсыр  тӑхетн  вән-
тыйты па еы рәпит-
ты щир тӑйсӑт. Мўң 

ӑңхаўв, ән иса няв-
рємўв целевой щирн 

ат вәнтыйсӑт. ән 

вәнтыйты тӑхи ет-
шуптум юпийн ыв ӑн 

нәмӑссӑт, мӑта тӑхийн 

рәпитты па вәты. 
Целевой щирн диплом 
нєпек ёша катуптум 

юпийн рәт кәртэн муй 
па тӑхийн хәум о ат 

рәпитсӑт па вәсӑт.
Щит пӑта мўң муни-

ципальной кәщайт пи-
а путӑртсўв, ән ыв 

уша ат вєрсӑт, муйсӑр 

рәпата тӑхет ывеа мєт 

сырыя мосӑт, щи вє-
рӑта айат ёхўв тәрум 

пӑта вәнтӑты. Щӑта 

нётупсы вухн, вәты 

хотн ищи нётыйт. Ар 
пўш щи оӑңӑн путӑрт-
сўв, мирхотӑт ӑкӑтсўв. 
Я щи, тывӑс – 2019-мит 
он вәнтыйты вєр йи-
уп щирн мӑнты пит. 
Мўң нємасыя перечень 
нєпек хӑншсўв, мӑта 

вєрӑта мєт сырыя ай-
ат ёхўв вәнтӑты. 

Тӑмхӑт карты әхӑн 

яңхты хуят, нянь вєрты 

хӑннєхә, кәр омӑсты хә, 
тўт хәритты хуят, ди-
зельной станцияйн рә-
питты ёх, мир ямӑты 
па лекщитты нєңӑт-
хәйт па па рәпитты 

тӑхет, мӑта утӑт мєт 

сырыя кәртӑта мосӑт. 
Вантэ, мўң айат ёхўв 
щи вєра вәнтӑты ӑн 

питўв ки, па мўвӑт 

эвӑт ёх юхӑтӑт па 
рәпитты питӑт. Мўң 

хуятўв па щи йирн 

хӑщӑт. Нәмӑсум, мўң 

мўвевн сырыя мўң ёх-
ўв ат рәпитсӑт.  

ӑңхаўв, ән ка-
шӑң кәртӑн вошӑт иты, 
муй мос иса вәс, ән 

айат хә муй нє ӑнт яс-
тӑс, хуты вошн рәт кәрт 

киньща вәты ямшӑк. 
Щиты мўң ӑңхаўв, 
ән 2020-мит о вәнты 
Югра мўв уваттыйн 

иса тӑхетн интернет 
яма ат рәпитӑс, ӛращ-
ты па культурной тӑхет 

ат вәсӑт па иса йиуп 

вәупсы пӑта муй мос, 
айат ёх пӑта эщӑтты. 
Щи пурайн ёхўв рәт 

кәртэа юхӑтӑт, рә-
питты питӑт па кәртӑң 

вәупсы иса яма йи.
А.В. Новьюхов пиа 

ма хўв путӑртсум, иса 

вєрӑт оӑңӑн тӑта хӑнш-
ты щир ӑнтәм. Нәмӑсум, 
ўв вєра, ўв тўңма-
тум шуши мир нўшайт 
оӑңӑн Югра мўвн вә-
ты мир щиты вәӑт. 

Ирина 
САМСОНОВА

вохўв па 
путӑртўв, 
хуты шуши 

ёхўв йис-
тєн  хў 
катӑман 

вәсӑт, щи 

А.В. Новьюхов

Шуши мир няврємӑт вәнтӑты 
оӑңӑн путӑртсы

Ван хӑтуп тыӑщн округ вәнтӑты па айат 
ёх вєрӑт тәты департамент кәща хә А.А. Дренин 
шуши мир ясңӑт па вәупсы авӑты вєрӑт 
тәты научно-координационной совет ёх мирхот 
вєрӑнтӑс. Щӑта ай тәсы, муй щирн 2018-мит о 
мӑр совет ёх рәпитсӑт.

Сўмӑтвош район тащ
«Товары земли Югорской» нємпи вантуп-

сыйн ма Сўмӑтвош район кәща хә Владимир 
Иванович Фомин пиа вәйтантыйсум па 
иньщӑссум, муйсӑр тӑхет ыв районэ эвӑт 
вантупсыя юхтыйсӑт па муй тәсӑт?

Мирхотн округ гу-
бернатор ӑңкӑр хәя 
нётты нє Н.В. Савина, 
округ дума депутат хә 
А.В. Новьюхов, округ 
вәнтӑты ёх институт 
кәща нє Г.В. Дивеева, 
шуши мир вәнтӑты 
вєр вантман тӑйты нє 
Н.Б. Костылева, совет 
хуятӑт па мойң ёх вә-
сӑт. Щӑта ня вєр нух 
вантсы.

«Институт развития 
образования» тӑхийн 
психолого-педагоги-
ческой нётупсэт тәты 
центр вә, щи тӑхи кәща 
нє И. Журавлёва ай тәс, 
муй щирн ыв шуши 
мир няврємӑт пиа рә-
питӑт:

– Ван хӑтуп тыӑщ 

20-мит хӑт вәнты 336 
мәшӑң шуши мир няв-
рєм нух вантсўв, щит 
кӑт процент арат иса 
округ мәшӑң няврємӑт 
эвӑт. Югра мўвн 16  131 
мәшӑң няврєм вә. Юхи 
хӑщум хәум о мӑр 107 
шуши няврєм мәшӑңа 
йисӑт. 2015-мит он 229 
мәшӑң эви-пух вәс. Муй 
пӑта аршӑк мәшӑң хуята 
йис? Вантэ, юхи хӑщум 
оӑтн ӑңкет-ащет вохты 
питсӑт, ән няврєма 
нух ат вантсўв. Щи тум-
пи пәьницаитн нух 
вантты йиуп пурмӑсӑт 
вәӑт.

«Институт развития 
образования» хуща 
учебно-методической 
рәпата тәты кәща ӑң-

кӑр хә С. Слинкин ай-
ке тәс, хутыса ыв тӑм 
он округ ӑшкола-ин-
тернатӑт нух вантсӑт 
па няврємӑт иньщӑссӑт, 
яма муй ӑнтә ыв вән-
тӑыйт па муй щирн 
интернатӑтн вәӑт. Сў-
мӑтвош, Нуви сӑңхум, 
Кондинской, Манстӑр, 
Нижневартовской, Сәр-
хан па Ёмвош районӑт 
хўваттыйн 18 ӑшкола-
интернат хуща вәсӑт 
па вантсӑт. Артаӑты 
ёх уша вєрсӑт, хуты 
щи тӑхетн ӑшколаитн 
няврємӑт рәт ясңӑт вән-
тӑӑт па шуши мир 
вәупсы оӑңӑн уша вєр-
ӑт, арсыр йис вєрӑта 
вәнтыйӑт. «Институт 
развития образования» 
ёх няврємӑт вәнтӑты 
па вантман тӑйты хуя-
тӑт пӑта рәт ясңӑт па 
шуши мир вєрӑта тәты 
урокӑт тәса эщӑтты 
щира нємасыя киника 
эщӑтсӑт. Щи киника 

электронной щирн ок-
руг вәнтӑты вєр тәты 
институт сайт хуща 
«Библиотека» раздел 
тӑхийн вә. Щи тумпи 
округ 14 ӑшкола-интер-
натн вәнтыйты па 
вәты 109 эви-пух инь-
щӑссы, мәстӑ ывеа 
муй ӑнтә, муй щирн ыв 
рәт ясңӑта вәнтӑыйт 
па муй щирн интерна-
тӑтн вәӑт. Щи тумпи 
щи оӑңӑн 59 ӑңки-ащи 
иньщӑссы. Уша йис, 
няврємӑта па ӑңкета-
ащета иса мәстӑ. 

Мирхот пурайн итәх 
кәщайт путӑртсӑт, муй 
вєрты мос рәт ясңӑта 
па шуши мир вәнтӑты 
вєрӑт щирн. Щи туха-
пи мирхотн протокол 
нєпека хӑншсы, шуши 
мир ясңӑт па вәупсы 
авӑты вєрӑт тәты 
научно-координацион-
ной совет ёх 2019-мит 
он муй вєрты питӑт. 

Людмила ШУЛЬГИНА

ўв юхы лупӑс:
– Вантупсыя «Рах-

тынья», «Элаль», «Рутил», 
«Саранпаульской» нєм-
пи вўєң тӑхи, Сўмӑт-
вош межрайпотребсоюз 
нємпи тӑхет ёх юх-
тыйсӑт па єтут, щит 
вўы нюхи, арсыр хў-
ӑт, воньщумутӑт, нохӑр 
сємӑт, тулхӑт, щи тумпи 
вўы кєп эвӑт ёнтум 
пуркайт, хў па вўы 
сух эвӑт ёнтум арсыр 
хурамӑң пурмӑсӑт па 
па утӑт тәсӑт. «Рутил» 
нємпи тӑхи ёх кварц  па 
па арсыр кевӑт эвӑт 
сыр-сыр хурамӑң пур-
мӑсӑт вєрӑт. 

Вантупсы пурайн мўң 
Сәрхан район и тӑхи 
ёх пиа вәйтантыйсўв, 
и нумса юхӑтсўв, еы 
ияха рәпитты.

Мўң Сўмӑтвош райо-
нэв 24 кәрт эвӑт вонь-
щумутӑт, нохӑр сємӑт, 
тулхӑт ияха ӑкӑтты ӑң-
хаўв. Щит шєңк авӑрт, 
щирн ин нәмӑсўв, муй 
щирн щит вєрты. 

Сўмӑтвош районэвн 
мир сємхў шєңк мос-
ман тӑй. Ин щи хў ӑн-
тәм, хуыева тынысэв.

Кашӑң о мўң районэ-
ва ар мойң ёх юхтый-
ӑт. ывеӆа Кев хуща 
яңхты мостӑ.

Ма иньщӑссум, «Си-
бирская рыба» тӑхи ху-
ты йис? Юхы В.И. Фо-
мин лупӑс:

– «Сибирская рыба» 
нємпи хўӑң тӑхи ин ӑн 
рәпит. Мӑнум ўңӑн 
сот мутас тонна арат 

хў вепӑсӑсы. Ин ок-
руг правительства ёха 
па Сўмӑтвош район 
кәщайта лупсы, мосӑң, 
ешавә «Сибирская ры-
ба» тӑхи әты. 

Людмила ГУРЬЕВА    

Рәт мўвев сӑмӑңа тӑйты нёт
Сўмӑтвош район кўтуп ӑшколайн Елена Николаевна Ясинская арсыр 

классӑң айат ёх рўщ ясӑңа па литературая вәнтуман рәпит. ўв 
1976-мит он Ивановской государственной университет етшуптӑс. 
Ханты-Мансийской округ мўвевн иса 1987-мит о вўш эвӑт няврємӑт 
вәнтӑ. Сўмӑтвош кўтуп ӑшколайн айат ёх вәнтӑты 1995-мит о 
вўш эвӑт питӑс. Щиты 23 о ўв тӑта вә па рәпит.

Елена Николаевна 
арсыр  классӑтн 

вәты пухӑта па эвета 
рўщ ясӑң па литерату-
ра тәты тумпийн няв-
рємӑт рәт мўве сӑмӑ-
ңа тӑйты вәнтӑ. Рўщ 

щирн ки лупты, щит 
краеведения нємуп 

вєрӑта ўв айтєн ӑш-
колая яңхты пухӑт па 
эвет нємасыя вәнтӑты 

катӑсӑс.

Хән мин яха вәй-
тантсумн па пу-

тӑртсумн, ўв иса тӑмиты 
щи мӑнєма лупӑс, муй 

щирн ӑшколая рәпитты 

юхтӑс, иса щи вўшӑт 

эвӑт краеведения вє-
рӑт оӑңӑн сыр-сыр 
классӑтн вәнтыйты 

айат пухӑт па эвет пиа 

путрємӑты пиньщӑс. 
Ӛхӑт, Сўмӑтвош район 
кўтуп ӑшколая рәпитты 

юхӑтман, сырыя айат 

ёха пиа путӑртӑс 
па яма уша вєрӑс, мӑта 

хоттє хуятӑт эвӑт ыв 

тӑм нуви тәрум ипия 

юхӑтсӑт. Щӑта Елена 
Николаевна партӑс 

пухӑта па эвета, ән 

сырыя уша павтум вє-
рӑт ыв нєпека нух ат 

хӑншсӑт. Вантэ, щи 
пурайн тәса па ямсыева 

вәйтты питӑт, муйсӑр 

рәт єрӑт эвӑт ыв 

ӑңкиа муй ащиа 
тывсӑт. Еы ўв иса 

щимӑщ айке няврє-
мӑта вєрӑс, муй щирн 

рәта-щира ўңтӑсты 

хӑннєхуятӑт тывсӑт, 
муй щирн па хуты ыв 

рәт єра аршӑка па 
вәна йиты питсӑт па 
ӑкки тӑм вәты-хоты 

мўвев хўваттыйн мӑнты 

кєрӑсӑт. Муй щирн и 

хӑннєхә рәт хуятӑт эвӑт 

кимит рәт ёх тывсӑт 
па тӑм увӑс мўвн иса 

хуыева еы щимӑщ 
вәупсы щирӑт эщӑт-
сӑт. Кашӑң хоттє ёх, 
вантэ, ўв хурасӑн тӑм 

Югра мўвева юхтӑс па 
тӑта ўв рәт єра так-
нупсӑт па еы мӑнсӑт. 

«Ма ӑнтә тәп вән-
тыйты классєм пиа 
краеведения вєрӑт э-
щӑтсум, – лупӑс Елена 
Николаевна, – ма щи 
тумпийн арсыр клас-
сӑтн вәты айат хӑн-
нєхуятӑт пиа иса щи-
мӑщ вєрӑт йипатты 

щирн рәпитсум». 

ўв ясӑңа щирн, 
сырыя  ветмит 

классӑн вәнтыйты 

няврємӑт пиа рәт єрӑң 

юх оӑңӑн ямкєм хўв 

путрємӑсӑт па ӛхӑт класс 
хущи вәты сохӑ эвӑт 

рәт юх щурӑтсӑт, мӑта ут 

ипийн кашӑң хә муй нє 

няврєм щатьщаще па 
щаще ими, ӑңке муй 
аще нємӑт ямсыева 

нєпека нух хӑншсӑт. 
Щиты, вантэ, айат ёх 

сорашӑк уша павӑтӑт, 
муйсӑр ыв рәтэ па 
муй хурасуп тӑхи эвӑт 
щи хуятӑт катра пурайн 

тӑм увӑс мўва юхӑтсӑт. 

Щӑта, хән рўщ ясӑң 

вәнтӑты щирн арсыр 

урокӑт ыв пиэа Еле-
на Николаевна эщӑтӑс, 
щи пурайн ўв нємасыя 

партӑс няврємӑта сыр-
сыр путрӑт хӑншты, 
щит щимӑщ нєм тӑй-
ты утӑт: «Щащєм ими 
ёшңӑн», «Мўң хоттє 
ёхўв хә ёх», «Ям па 
вещкат ӑңкєм оӑңӑн». 
Щиты айтыева ӑшко-
лая яңхты няврємӑт 

вәнтӑты кўтн крае-
ведения щирн мӑнты 
вєрӑта кашӑң о мӑр 

хущыйт. 

Щӑта няврємӑт 

вәнтӑты нє пу-
тӑртӑс, хуты ўв ху-
щеа  хәтмит класс 
пухӑт па эвет сырыя 

мӑнум оӑтн иса шуши 

мирӑт хот йита урок-
а етшуптӑты щосӑтн 

яңхсӑт. Щи тӑхийн ыв 

имуты хӑтӑн Сўмӑт-
вошн вәты поэт хә 
Вячеслав Шивырталов 

пиа литературной 
вәйтантупсы вєрсӑт. 
Щи пурайн айат ёх 

хәӑнтсӑт, муй хурасуп 

стихӑт па муйсӑр вє-
рӑт оӑңӑн поэт хә хӑн-

шӑс. Ӛхӑт ищи шуши 

мирӑт тӑхийн  рўть-
щӑты хӑтӑтн вән-
тӑты няврємӑт пўпи 

якты хот хурасӑт ияха 

ӑктӑщум вошӑң мир 
епийн вантӑсӑт. Еле-
на Николаевна ясңӑт 

щирн, Сўмӑтвошӑң 

шуши мирӑт хот йитн 

ыв няврєма иса ар-
сыр ёш вєрӑтн муты 
ай пурмӑсыет вєрты 

тӑхия яңхсӑт. Пухӑт юх 

пурмӑсӑт эщӑтсӑт, эвет 

сӑк пиа рәпитсӑт па 
акань ёнтты вәнтӑсыйт. 
ыв вәнтӑты нєңе яс-
ңӑтн, щит краеведения 
щирн мєт вән унтас. 

«Ма ӑшколайн вән-
тыйты айат ёх ыв 

рәт мўве мєт сӑмӑңа 

тӑйты вәнтӑум», – 

щиты Елена Николаев-
на мӑнєма лупӑс. Еы 
ўв тӑмӑщ айке вєрӑс, 
хуты краеведения щирн 

мєт яма хӑншум ўң-
тупсэт ыв районӑн вє-
рум айат ёх мирхотн 
«От краеведения к крае-
любию» вантӑӑт. Щи 
мирхотн ӑшколайн вән-
тыйты пухӑт па эвет 

ыв хоттє ёха, ӑшко-
лаен сырыя вәнты-
ум па вән хӑннєхуятӑта 

ювум ёх оӑңӑн әмӑщ 

путрӑт эщӑтӑт. Щиты 
тӑта мосванӑн «Тухӑң 

Увӑс мўв» литературной 
кӑсупсыйн, мӑта ут рай-
онной газета хущи мӑ-
нӑс, ӑшколайн вәнтый-
ты няврємӑт кӑссӑт па 
иса нух питсӑт. Щит ыв 

вәнтӑты нєңе ясңӑт 

щирн, ищиты  шєңк 

вуаң па вєра мосты 
рәпата краеведения 
еы тәты щирн. 

Тӑм йисн айат ёх 

рәт мўве сӑмӑңа 
па ямсыева еы тӑйты 
авӑрт вәнтӑты. Щит 
Сўмӑтвошн ӑшкола няв-
рємӑт краеведения вє-
рӑта Елена Николаевна 
Ясинская тўңщирӑңа па 
тәса вәнтӑ.

Владимир ЕНОВ     

Е.Н. Ясинская  

Мирев вәупсы вантӑты – 
щит шєңк ям вєр

«Торум Маа» музей рәпатнекӑт кашӑң о «Югра Тур» нємуп вантупсыйн 
шуши мир пурмӑсӑт вантӑӑт па хӑннєхәйт щитӑт вєрты вәнтӑӑт. 
Иатн щи вантупсыйн Наталья Краснопеева пиа вәйтантсум, щит 
научно-исследовательской па методической нємуп тӑхи ух нє. Югра-
Экспо хотн ўв мира «Времена года. Летние ремёсла обских угров» нємуп 
вантупсыйн шуши пурмӑсӑт оӑңӑн ай павтӑс па мойң ёх лапи вєрты 
вәнтӑс. Щит вєрта мӑр рәпатай оӑңӑн путрємӑсмӑн. 

– Тӑта арсыр турис-
тической тӑхет эвӑт 
хӑннєхәйт вәӑт, щи 
ёха музеев оӑңӑн ай 
павӑтўв. Щи юпийн 

аршӑк хуят «Торум Маа» 

хущи юхтыйӑт. 
– Муй имухты мойң 

ёх ара йи? 
– Ӑнтә. Хән Ас угрӑт 

оӑңӑн мира путӑртўв, 
ивәнты лупўв, хута 
музеев омӑс. Хуйтат 
щит ӑн вәӑт, ӛхӑт ищи-
па мўң хущева йиӑт. 
Юхи хӑщум оӑтн ар 
хуят рўтьщӑты хӑтӑтн 
па кәртӑт, вошӑт эвӑт 
Ёмвош вантты па му-
зеева яңхтыя юхтый-
ӑт. Итӑт лупӑт, хәс 

о юхы тӑта вәсӑт. 
ыв мӑрємӑыйт, щит 
пӑты  вошев  вантты 

тыв йиӑт па музея 
яңхты ӑңхаӑт. Итәх 

мойң ёх группа пиа 
щив мӑнӑт. Айат ёх 

кўтн ар хуят няврєма 
пиа вәяӑт. Итәхӑт 

ыв эвиаа па пух-
аа музей оӑңӑн ай 
павӑтӑт. Вәнтэв ху-

рамӑң па сыстам. Тӑн 
па ўңӑн щӑта аңкет 
хәхӑтяӑт. Ёх лупӑт, 
вухсарӑт щӑта ищи 
вантсӑт. Щӑта омӑсты 

хӑнты па вухаь хотӑт 
яма вантӑсӑт, нюр щӑ-
та хӑннєхәйт вәӑт, тәп 

мойң ёх йиты пурайн 

хутпеы мӑнсӑт. Щирн, 
ма ванттємн ар хуята 

«Торум Маа» вантты 
әмӑщ. 

Вантупсэт тухӑпи 

хӑннєхәйт музеев сай-
тӑн уша вєрӑт, муйсӑр 

мирхотӑт мўң хущева 

питӑт, ән ӛхӑт щив 

яңхты. Мєт ар хуят 

юхтый, хән щитӑт сӑң-
хумн вєрӑнтўв. ўңӑн 
ищи ар хуят вәя. 
Ипўш ай кєр тыӑщн 
Югорской долина нємуп 

мўвн семинар вєрсўв. 
Щи тӑхи вош эвӑт шєңк 

хўвн вә, щит пӑты 

хӑннєхәйта щив яңхты 

авӑрт. 
– Муй нумӑсн па-

сыр ясңуп мира хӑнты 
вәупсы оӑңӑн пу-
тӑртӑн? 

– Мӑнєма музейной 
пурмӑсӑт мойң  ёха 

вантӑты па ывеа 

аьты әмӑщ: мўң – 
хӑнтэт – тӑмщӑт, ма 

тӑмӑщ – Сўмӑтвош хӑн-
ты. Хуятӑт ӑңхаӑт ки, 
ывеа вантупсыйн 

вәты пурмӑсӑт оӑңӑн 
ай павӑтўв. Щит унтасн 

ыв уша вєрӑт, муй мўң 

вәўв. Ма нәмӑсум, 
Санкт-Петербург вошн 
вәнтыйсум, ән мӑ-
нєм мира вантӑты па 
хӑнтэт вәупсы оӑңӑн 
тәсыева ай павӑтты. 
Ма иса ӑн еємтум па 
мосты щирн хӑнты па 

вухаь музей оӑңӑн 
путӑртум. Юращман 

мирев культура па 
опращўв  вәупсы 

оӑңӑн ай павӑтум. 
Щит пӑты мӑнєма ям 
рәпитты, экскурсияйт 

нумсӑң нєпекӑт па рәт 

мирєм вәупсы посн 

вєрӑнтум. Ма щирємн, 
обско-угорской мирңӑн 

оӑңӑн тўңщирӑңа ми-
ра путӑртум. Щимӑщ 

нумӑсн интум тӑта щи 

омӑсум. Хӑннєхәйт 

эвӑт иса ӑн хӑнятый-
ум, хӑнты әмӑтсух 

нух әмӑтум па ӑн 

еємтум. Муй ӛрӑң оп-
ращам пӑты еємты, 
хуйтат вәнтӑн па ищки 

мўвн яма вәсӑт? XIX-мит 

йисн учёнойт нєпекан 
хӑншсӑт, нєш хӑнтэт 

ешайн  пӑрӑт. Хута 

пӑрсӑт? Сот мутас о 
мӑнӑс – хӑнтэт хуна 

вәӑт. Ма – хӑнты нє 

– вәум. Аңкаңкєм 

хӑнты щирн вәс, тәп 

советской лащ питумн 

ўв йиуп щирн вәс па 
рәпитӑс. Щит пӑты Ву-
аң Отечественной аь 

юпийн така рәпитты 

хуята ўңтӑсӑс. 
Щикўш мирев шим, 

ищипа ӑңхаўв, ән 

культураев па хӑнты 

емӑңхӑтўв ыӑңа ат 

вәсӑт. Мўң интум вәна 

пєлӑка йисўв па катра 

йис вәупсэва таӑсўв. 
Мосӑң, ушӑңа-сащӑңа 

йисўв па  Найавн-
Вәртавн вохаюв. Мо-
сӑң, щитўвн кӑшаюв. 
ыв нәам вәумн мўң 

хущева юхтыйӑт па 
мўңев вәнтӑӑт, муй 

лупты па муй вєрты. 
Щирн, щиты щи вә-
ўв. 

Реональда 

СУРЕЙСКАЯ

Н. Краснопеева «Торум Маа» музейн. 
2013-мит оӆ

Н. Краснопеева ӆӑпи вєрӆ. 
Югра-Экспо хот. 2017-мит оӆ

Рәт ёхаӆ йис вєрӑт еы тәӆ
Лыпӑт хойты тыӑщ яртъяңмит хӑтӑн 

Тюмень вошн вәты хӑнтэт,  вухаят па юрнӑт 
Мўвтє шуши мирӑт емӑңхӑтэ постӑсӑт. 
ывеа арсыр увӑс ёх, культура па область 
кәщайт щи вєре эщӑтты нётсӑт.

Тюменян К.Я. Ла-
гунов ики нємуп 

киникайт ўңӑтты хот 

йитн нємасыя шуши 
мир хуятӑт емӑңхӑтэа 
юхтыйсӑт. Щи пурайн 

областной правитель-
ства, культура тӑхет па 
арсыр увӑс ёхўв оса 

вєрӑт ямӑты кәщайт 

шуши мирӑт вәты-
хоты щирӑт оӑңӑн 

тәс айкеӑт вєрсӑт.   
Щӑта тӑм емӑңхӑтӑн 

тўңщирӑңа па вещката 

шуши ёх культура вєрӑт 

пиа рәпитум хӑнтэт па 
юрнӑт сыр-сыр ишӑкты 

нєпекӑтн мойӑсыйт. 
Ин мос лупты, хуты 
Тюмень мўв финно-
угорской культура тӑхи 

кәщая вәты нє Любовь 
Собянина ямсыева шу-
ши хӑннєхуятӑт пиа рә-
питта пӑта тӑм емӑң-
хӑтӑн па мойупсыйн 

катуптӑсы. 
Ма ўв пиэа щи 

емӑңхӑт мӑнум юпийн 

нємасыя вәйтантый-
сум, вәупсэ па рәпа-
тай оӑңӑн путӑртсум. 

Любовь Дмитри-
евна ясңӑт эвӑт 

уша вєрсум, хуты ўв 

Тўкъякӑң кәртӑн сєма 

питӑс па щӑта айтєн 

вәс па єнмӑс. Ӑшколая 

вәнтыйты ищиты щи 
кәртӑн питӑс. Ӛхӑт 

ӑңке-аще китумтак 

ӑнтәма йисңӑн. Щит 
пӑта хәмит класс ет-
шуптума юпийн вән 

упен Ваньщавӑт кәрта 

тәсы. Вантэ, щи пурайн 

ўв упе щи кәртӑн ай 
тохтура рәпитӑс. 

Еша ӛхӑтшӑк, хән а-
пӑтмит класс Ваньща-
вӑт ӑшколайн етшуптӑс, 
упе хоттє ёха пи-
а Тєк кәрта касӑс. 

Щи кәртӑн Любовь 
Дмитриевна нивӑмит 
классӑн вәнтыӑс па 
щи юпийн Светлой воша 

яртъяңмит па яңмит 

классңӑн етшуптӑты 

мӑнӑс. Светлой вошн 
интернат хущи вәс па 
кўтуп ӑшколая яңхӑс. 
Хән щи вәнтӑты вєрӑ 
сухнуптӑсэ, нумӑсн 

юхӑтсы Лен и н г р а д 
вошн вәты увӑс мирӑт 
института еы вән-
тыйты мӑнты. Щив 

питты пӑта кимит эк-
замен ўв ямсыева мӑты 

ӑн вєритӑс па щит пӑта 

юхы пєы юхтӑс.  

Щи пурайн 1980-
мит о мӑнӑс. 

Юхи юхӑтман Любовь 
Дмитриевна нәмӑсты 

питӑс: института ӑн ки 

вєритӑс мӑнты, мосӑң, 
мӑтты ямшӑк учили-
щая еы вәнтыйты 

питты рӑх. Щит пӑта 

юн сыр-сыр айкеӑң 

нєпекӑт тўңщирӑңа 

ўңтӑс па уша вєрӑс, 
хуты Ёмвошн вәты  

педучилищайн вән-
тыйты пухӑт муй эвет 

и тыӑщ мӑр 30 шойт    

вухӑн сухуптӑыйт, Пу-
ңавӑт вошн – ищи арат-
кєм. ўв щирӑн, щит  
шєңк шим вәс. Щӑта 

иса Тюмень вошӑң арсыр 
вәнтӑты тӑхет оӑңӑн 

айкеӑт ўңӑтты вўянтӑс. 
Щимӑщ газета айке 
ўңтупсы кўтн иму-
тыйн ўв сємңӑ вўша 

питӑс, хуты Тюмень ху-
щи 16-мит ГПТУ нємуп 

тӑхи вә. Щи училищайн 
камвольно-суконной 
комбинат нємуп тӑ-
хийн лаборант щира 

ямсыева вәнтыйты 

рӑх. Щимӑщ вуаң вєр 

тумпийн вәнтыйты 

айат ёх тыӑщ мӑр 70 
шойт вухн сухуптӑыйт 
па кўтуп  ӑшколайт 

етшуптум  няврємӑт 

хуыева тәп иєм о 
щи тӑхийн арсыр мос-
ты вєрӑта вәнтӑыйт.

Любовь Дмитри-
евна еы лупӑс 

мӑнєма, муй щирн ўв 
щи училищая юхтӑс па 
еы вәнтыйты питӑс. 
1981-мит о вўш эвӑт 
Тюмень вош камвольно-
суконной комбинат 
тӑхийн лаборант нє 

щирн рәпитты питӑс. 
Кашӑң вєр иса вещката 
па тәса эщӑтӑс па 
рәпатай шєңк сӑмӑңа 

тӑйсӑэ. Ош пўнӑт ям-
сыева эщӑтӑс, ән ма-
шиная питты епийн 

нємасыя щи тӑхийн 

рәпитум хӑннєхуятӑтн 

ат сыстамтӑсыйт па 
ыв кўата ващшӑка 

вєрман ат вәсӑт. Тәп 
щи щос пурайн, вантэ, 
ям па так нәй сухӑт пўн 

эвӑт тывты вєритӑт. 
Щиты иса 1981-мит о 
вўш эвӑт па 1997-мит 
о вәнты тӑм хӑнты нє 

нәй сухӑт вєрты ком-
бинат хущи химико-
технической лаборант 
щира вәс па араттєн 

16 о мӑр тўңщирӑңа 
па вещката щи тӑхен 

рәпитӑс.  

Еы ма иньщмӑ-
сєм ўве, муй 

щирн па хән нумӑс вєрӑс 

шуши мир  культура 
вєрӑт хущи рәпата му-
щатты. ўв щимӑщ вєр 

оӑңӑн мӑнєма юхы 

пєа тӑмиты лупӑс, хуты 

имуты вән  мирхотн 

«Комитет по делам на-
циональностей Тю-
менской области» нє-
муп тӑхийн рәпитум 
Галина Проскурякова 
пиа вәйтантыӑс. Щи 
пурайн ўв унтасӑн 
Любовь Дмитриевна во-
шӑң хӑнтэт, вухаят па 
юрнӑт яма вәйтты питӑс. 
Щи нєңӑн  хущсы 
культура Центр хущи 
финно-угрӑт оса тӑхийн 

йиуп рәпата ўвеа 

мущатты. Щиты 1997-
мит о вўш эвӑт па ин 
тӑмхӑт вәнты Любовь 
Дмитриевна шуши ми-
рӑт культура пиа рә-
питты вўянтӑс. Тӑмӑщ 

вєр вєрты питма кємн 

ўв заочной щирн РГПУ 
им. А.И. Герцена куль-
туролог щирн етшуптӑс. 
ўв 21-мит о шуши 

мирӑт культура хущи 

вә па рәпит. 
Любовь Дмитриевна 

лупӑс, хуты ям па ар-
сыр хӑннєхуятӑта мос-
ты рәпата тӑй. Щит 
пӑта рәт мирӑ вәупсы 
щирӑт вантуман рә-
пит.

Владимир ЕНОВ

Л.Д. Собянина вєрӑнтты нєңӑт 
ёнтум пурмӑсӑт артаӑ

Айат хуятӑта 
нётты мос

Щиты лупӑс Галина Русмиленко, ўв 
2008-мит о вўш эвӑт Нуви сӑңхум вошн 
пәьницайн инфекционной отделения хуща 
ай еккӑр нєңа рәпит. ўв мӑнєма вәупсэ 
па рәпатай оӑңӑн айке тәс.  

Тӑм хӑнты нє Нуви 
сӑңхум район Ваньща-
вӑт кәртӑн вән хӑнты 
семьяйн сєма питӑс. 
Ӑңке – Людмила Гри-
горьевна (эви опращ 
нєм Яврова), аще 
– Леонид Борисович 
Русмиленкайңӑн сыры 
Ваньщавӑт кәртӑн вәс-
ңӑн па рәпитсӑңӑн. 
Хәт эви єнмӑтсӑңӑн. 
Хән эвиа вәна йисӑт, 
рәпитты питсӑт, ын 
Нуви сӑңхум воша 
касӑсӑңӑн. Ин щӑта 
рәпитӑңӑн па эвиаа 
хиэт єнмӑты нётӑ-
ңӑн.

Галина 2005-мит он 
Ваньщавӑт кәртӑн ӑш-
колайн 11 класс етшуп-
тӑс па еы Ёмвоша 
медицинской учили-
щая вәнтыйты мӑнӑс. 
«Оӑңмит о вәнтый-
ты авӑрт вәс. Ӑңкєм-
ащєм хущи сӑмємн 
тасаюм. Анатомия эк-
замен авӑрт мӑты вәс. 
Щи юпийн кєншӑка йис. 
2008-мит он диплом 

нєпек ёша хоумтсум», 
– вәнтыйты пурай 
оӑңӑн лупӑс Галина 
Леонидовна.

Щи юпийн ўв Нуви 
сӑңхум воша юхтӑс, 
п ә  ь н и ц а я  р ә п а т а 
кӑншты мӑнӑс па имух-
ты инфекционной от-
деленияя лекщитты 
ай нєңа рәпитты вўсы. 
Щи оӑңӑн ўв щиты 
путӑртӑс: «Рәпатая ма 
Валентина Филипповна 
Андреевайн вўсыюм, 
ўв щи пурайн пәьница 
кәщая вәс. Оӑңмит о 
мӑр авӑрт рәпитты 
вәс. Ар пўш щи рәпата 
вўщкӑты нумӑсн юх-
тыйсыюм. Мӑнєма щи 
пурайн Татьяна Ива-
новна Громова нётӑс, 
вән пәмащипа ўвеа 
лупты ӑңхаум, щит 
вещкат па ям нє. Тәп ин 
ўв ӑн рәпит, па воша 
касӑс. Ма рәпатаем 
щимӑщ – хӑт мӑр 12 
щос рәпитум, кӑт 
хӑт мӑр рәпитум, кӑт 
хӑт рўтьщӑум. Мә-

шӑң хуятӑта пуртәнӑт 
оньщтӑум, ывӑт пє-
ы вантум, муй мос 
ывеа, нётум. Итәх 
пурайн ат мӑр рәпитум. 
Ин рәпатаем мосман 
тӑйєм. Ма пиама ям 
нєңӑт рәпитӑт. Айат 
эвет тыв рәпитты юхӑт-
ӑт, ма ывеа иса 
нётум. Ма вәєм, айат 
хуятӑта оӑңмит пурайн 
авӑрт рәпитты, ывеа 
нётты мос па иса вєрӑта 
вәнтӑты. Еша рәпитӑт 
па ищиты иса вєрӑт вә-
ты питӑт. Ма щирємн, 
кашӑң рәпатайн щиты 
вә. Ма айата вәмємн 
тӑта итәх нєңӑт ма пи-
ама щиты путӑртсӑт, 
хуты ма иса вәєм па ар 
о мӑр щиты рәпитсум. 
Щирн авӑрта вәс».

Галина Ёмвошн вән-
тыймаӆн икия мӑнӑс, 
щит рўщ хә Павел Лео-
нидович Бацанов. ўв 
Манстӑр район Приобье 

вошн єнмӑс. ын хә-
ум эви єнмӑтӑңӑн. 
Ангелина вән эвӑн ин 
яң оа йис, Лена кимит 
эвӑн хәт оа йис. Катя ай 
эвӑн 2017-мит он сєма 
питӑс. Ике вошӑң ӛшӑт 
эщӑтман рәпит. 

Мос лупты, Галя 
айат пура вўш эвӑт 
хӑнты якӑт якӑ. ўв 
оңӑн «Тўтые» якты-
ариты тӑхия яңхӑс, 
щӑта 2009-мит о вўш 
эвӑт Нуви сӑңхум вошн 
«Увӑс хурамӑт» тӑхи ёх 
пиа арсыр емӑңхӑт-
ӑтн хӑнты якӑт якӑс. Ин 
эвеңӑ щи вєра вәнтӑ. 
Ям, хуты эвиеа ай 
пура вўш эвӑт шуши 
мирев культура вәйтӑт. 
Ма ӑңхаум Галина 
Леонидовная па ўв хо-
тӑң ёхаа яма, уяңа, 
тӑаңа вәты! 

Надежда 
РАГИМОВА             

Галина Русмиленко эвиӆаӆ пиӆа Ваньщавӑт 
кәртӑн 2018-мит оӆн

Галина «Увӑс хурамӑт» якты-ариты ёх пиӆа

Галина Русмиленко эвиӆаӆ пиӆа Нуви сӑӊхум 
вошн хурамӑӊ коляскайт кўтн кӑсупсыйн

Катра хотэв оӑңӑн  
Тӑм йисн катра верӑт кӑншты питсайт. Щит 

шеңк ям. Мўң вун хятӑт ӑн ки питўв опращ 
верӑт оӑңӑн птӑртты, хуща ай няврэмӑт йис 
верӑт вуйтты питӑa. Там птрэм мӑн йис 
хот оӑңӑн. Щит ма опращем омсум хот. 

Тӑм хот хўв прайн 
омӑсса. Щи прайн оп-
ращем па щащем ве-
щи яха мӑнсӑңӑн. Щи 
верӑт 1920-мет мтас 
тӑӑт пурайн вусӑт. 
Новьюховӑт Вощрэң в 
куртӑн вусӑт. Оӑңӑн 
тӑм хот тӑта щи омӑсса. 
Тӑмиты вер вуc. Павӑрт 
сэвӑрса ин Тэк куртэв 
омӑсты тӑхайн. Ня пух 
(Тимофей, вун Михаил, 
Пётр па ай Михаил) ыв 
аще Андрей Семёнович 
пиа рупитме. Павӑрт 
сэвӑрме па яха ярме, 
Ас па пелка овӑме, 
вн ныкы пеы павӑр-
тӑт тувумӑт. Вощрэң в 
эпн вўты овӑме. 
Щиты щи павӑртӑт мос-
ты тӑхая тувумӑт. Хот 
омӑсты вхаь ёхн нёт-
ме. Щи прайн Сaк эты 
вхаят тӑм мўвев мухты 
Вун Аса хў вепӑсӑты 
яңхсӑт. Мўң ёхӑв ыв 
пиэа ухсӑңа вусӑт. 
Атм турум прайн в-
хаят еы мӑнты ӑн 
веритме. Щирн щи мўң 
ёхӑв хущи хойме па 
йи апӑт тӑта вуме 

мӑр, хот омӑсты нётме. 
Тӑм хотн опращем ний 
няврэма сэма питме, 
вет няврэма вуна юв-
ме, хум тёпийа 
айтэн ӑнтума ювме. 

Хун колхозӑт верты 
питсайт, Вощрэң па 
пелкӑн Тэк курт омӑсты 
питса. Щирн Вощрэң 
в курт эты пс па 
пелка хотӑт тусайт. 
Опращем хот ищи 
яп тӑхая тусэ. яь 
прайн опращем яя 
туса па щӑта Ленинград 
вун вошн щи пӑратса. 
Ёхи ӑнт ёхӑтийс. Няв-
рэмийа  щащемн 
атэт энмӑсаит. Щи 
прайн шеңк авӑрт вус. 
Щащем атэт рупитӑс, 
ён ўве сӑма вохман 
вет няврэмa па пирӑщ 
сэмы оме авӑссӑт. 
Ипўш хун ыв сӑмa 
вохмaн, хоумaн и 
уисӑт. Ай няврэмӑта 
энмты мосӑс, туп нух 
энмты щир ӑнтум вус. 
Няврэмиет хыева хӑщ 
щи эы пӑрсӑт. Туп 
щащем хуй хӑём хотн  
мты щирн няврэмa 

хыева энмӑсӑэ. 
Ёхӑт па тӑта, кўтуп 
Тэкн, кӑт хинэңӑ сэма 
питсӑңӑн. Щит Лиза па 
Зоя. Савва хиэ ищи 
тӑта сэма питӑс. 

Ёхӑт куртэв па тӑхая 
туса – Ас па пелка, ин 
омӑсты тӑхайа. Хотэв 
ищи 1958-мет тӑн яп 
тӑхая туса. Хумет тӑ-
хен инты вунты опра-
щем омсм хот омӑс. 
Щӑта тӑм вaн вунты 
опем семьяи пиа вус. 
Йи хят хун щӑта энмӑс. 
пем хум няврэм 
ищи щӑта энмсӑт. Мет 
ота щӑта энмӑс пем 
эви – Олеся (ин ўв Тэкн 
няврэм вунтӑты нэңа 
рупит). Щащем хуй 
шеңк мосман тӑйсӑэ, 
тёпиң пиые оӑңӑн 
ар верӑс. Щи арэн хотн 
оӑңӑн тӑмӑщ ясңӑт ву-
ӑт:                                                

«Схыен оңп ям 
хотые

Турум ващмaн 
омсӑытa.

Схыен оңп вун 
хотые

Этӑр ващмaн 
омсӑыта».

Мўң, тӑм хотн энмм 
ёх, хотэв мосман тӑйэв. 
Ям птӑр птӑртўв па 
ям ясӑң ўв оңеӑн 

ястӑўв. Ма ищи ўв 
оңеӑн ар хӑншсум. 

 

Катра хотэв оӑңӑн

Вет a хўват катра 
хотыев,

Хут a хўват мосты 
хотыев.

Опращев омсм йис 
хотыев,

Мўңев энмӑтм 
сорни хотыев.

Хумет тӑхаин ин щи 
вута,

Йи хят хун ўв 
хошмийтыма,

Йис вуты щир па 
ищи вантыима,

яь шук тувм мир 
нх энмӑтыйма.

Хотӑң ёха мосман 
ўв тӑйма,

Шукаң ёха иса 
шавима.

Ин ноптӑ пирща иса 
щи ювма,

Ин иса вуна тӑa 
щи ювме.

Кашӑң хӑт мўңев 
щи авӑ

Па мўң оңевӑн иса 
щи нмсӑ

Хуты няврэмӑт ёхи 
ӑңкийн aвӑайт,

Щиты хотэвн мўң 
вaнтыаёв.   

Пирӑщ ишни сэмaн 
ӑңкӑрмий,

Хун мўң этмӑўв, 
сӑмие хошмa.

ыӑ вуты вунты, 
мўңев нумӑэ,

Энмӑтм ёхa ӑнт 
ёрэмӑэ.

«Вун Пумaщипа!», – 
иса ястӑўв, –

«Нмсэн a шукӑщ, 
нӑңен мўң нумэв.

Энмӑтм ёхӑн иса 
авӑўв,

Хўв йисӑң-нуптӑң 
ыве мияӑн».

Птрэм щи хуас. Ма 
ӑңхаум, ун aй ёх 
вун опращa, щащиa  
aт нумӑa, ыв ям 
вера еы aт туa. 

Зоя НОВЬЮХОВА Рутӆаӆ опращеӆ омсм хот пўӊӑӆн

Әмӑщ вєр тӑйум 
Ван хӑтуп тыӑщн Сўмӑтвошн Любовь Константиновна Вынгилева 

пиа вәйтантыйсум. Муй щирн па мӑта мўвӑтн вәупсы щирӑ мӑнӑс, 
муй хурасуп рәпата тӑйс, щи вєра оӑңӑн ма ўве иньщӑсты питсєм.

– Любовь Констан-
тиновна, сырыя нӑң ай 
пура оӑн, ӑңкен-ащен 

муй нӑӊ хоттє ёхӑн 

оӑңӑн мӑтты айке 
газетаева хӑншты пӑта 

тўва? 
– Ма тӑта, Сўмӑтвошн, 

сєма питсум. Ӑңкєм-
ащєм  китумтак  ву-
хаьңӑн. Ма тумпємн 

мўң щемьяев хущи вән 

упи, и яй, щӑта ма 
па мєт ай нє апщиев 

хуыева ияха вәсўв па 
єнумсўв. Ӛхӑт ищиты 

кўтуп ӑшколаева тӑта 

вәнтыйты  яңхсўв 
па щитэв етшуптумев 

юпийн сыр-сыр тӑхета   

ӑкки вәупсы щирўв 

эщӑтты мӑнсўв. Мўң 

ащев сырыя Пуңавӑт  

вош зооветеринарной 
техникумн ям арат о 
мӑр вой мәшӑт ямӑ-
ты тохтура нємасыя 

вәнтыӑс. Щи вән-
тӑты тӑхе етшуптума 
юпийн ўв сырыя 1950-
мит оӑт вўшн Тазов-
ской районӑн Яма мўвн 

совхос вўы тащӑтн яң-
хӑс па вўы мәш вєрӑт 

ямӑтыйман рәпитӑс. 
Хән па ўв нє тәс, щи 
оӑтн Сўмӑтвош района 
касӑс па «Саранпауль-
ской» совхосн вўэт 

пиа рәпитты пиньщӑс. 
Ӛхӑт мўң ащев «Ван-
зетурской» нємуп совхос 

хущи па ямкєм арат 

о мӑр вәс па рәпата 
тӑйс. Щӑта ўв 1983-
мит он пенсияя рўть-
щӑты мӑнӑс. Ӑңкев па 
Алтатумп кәртӑң нє 

вәс. ўв 11-мит оа 

ювма пурайн вещи 

ӑшколая вәнтыйты 
тәсы. Мосӑң, щи пӑта 

тәп вет класс етшуптӑс. 
Ӛхӑт, хән Пуңавӑт вош 

медучилищая вәнтӑ-
ты вўсы, еы ўвеа 

авӑртӑңа вәнтыйты 

йис. Щит пӑта ўв щи 

вєрӑ хӑйсӑэ па юхи 

юхтӑс. Ӛхӑт иса вәупсы  

хўватн ӑңкев Сўмӑтвошн 

тухӑң хопӑт атты тӑ-
хийн техслужащий нє 

щирн рәпитӑс. Рәпа-
тай шєңк сӑмӑңа тӑй-
сӑэ па щит пӑта вән  
кәщаитн ищи яма тӑйсы. 
ўв хурӑ тӑмхӑт вән-
ты авиапредприятие ху-
щи яма рәпитты ёх хурӑт 

кўтн ищиты шиваӑты 

рӑх. 
– Вухаь вәупсы щи-

рӑта, апа, нӑң ӑңкен-
ащен катӑсман вәсңӑн?

– Кўш мўң вән вошн 

сєма питсўв па єнумсўв, 
ӑңкев па ащев иса рәт 
мире вәупсы щирӑта 

катӑсыйман вәсңӑн. 
Мўң ащев иса хў па 
вой вепӑсӑс. Ӑңкев 

ищиты  пура-пурайн 

хў вепӑсӑты ўв 

пиэа яңхӑс. Щӑта 

товийн муй сўсн ащев 
сыр-сыр васы па әнтӑт 

веӑ па юхи щи тухӑң 
войт аӑэ. Мўң па щи 
хӑтӑтн хуыева вӑсы 

муй әнт пўнӑт сәхӑт-
ман омӑсўв. Нәмєм, 
хән ащев вепӑс эвӑт 

юхӑтта юпийн аңки, 
шовӑр, антатра муй па 
пасыр вәнт вой сухӑт нух 

хурӑ па сорӑты щира 

эщӑтӑэ. Ӛхӑт ӑңкевн 
щи вой сухӑт ямсыева 

устӑсыйт, тӑнӑӆсыйт 
па мўңева тӑйты миӑт 

муй посӑт щитӑт эвӑт 

ёнтсыйт. Щимӑщ тәса 

ёнтӑсты вєрӑ тумпийн 

ӑңкев ош пун сух эвӑт 

хурамӑң вейт тыйты  

па хошӑс. Ма щирємн, 
ин мос лупты щи вєр 

оӑңӑн, хуты 1990-мит  
оӑтн, хән ияха ыв 

пенсияйн вәсңӑн, ӑңкев-
ащев рәпатайы иса 

ӑн  па омӑссӑңӑн. ын 

Сўмӑтвош коопзверо-
промхос эвӑт вўы 

кєпӑт вўйясңӑн, юн 
щи вой сухӑт ямсыева 

устӑсыйт. Ӛхӑт кєпӑт 

иса ёшн тын саты тӑ-
нӑсӑт. Щиты вухаь 

щирн мўң єнумсўв.
– Хута нӑң ӑшколаен 

юпийн вәнтыйсӑн па 
муйсӑр тӑхийн вәсӑн па 
рәпитсӑн?

– Хән 1982-мит он 

Сўмӑтвош кўтуп ӑш-
кола етшуптӑсум, щӑӆ-
та ӑшкола кәща Виктор 
Иванович Бурдыгин 

партӑс, ән ма няврє-
мӑт рўщ ясӑңа па лите-
ратурая вәнтӑты нєңа 

Ленинград воша увӑс 

мирӑт факультета вән-
тыйты ат мӑнсум. Ма 

иса экзаменӑт мӑсум па 
щи тӑхийн вәнтый-
ты питсум. 

Хәум о мӑр вән-
тыйсум па икия мӑн-
сум. Щӑта икєм Чукот-
ка рәт мўва Провидения 
воша вәты юхӑтсумн. 
Щи тӑхийн иса ветмит 
этаж щирн вәты хотӑт 
щи пурайн омӑссыйт. 
Щирн, мўң мӑтты вән 

вошн щӑта вәсўв. Кимит 

пєлӑк эвӑт Провидение 
вош щорӑс хўват яңхты 

вән тўтӑңхопӑт хойты 

тӑхия ўңӑтсы. Щи 
тӑхийн тӑ пурайн иса 

и пўша вотасӑң хӑтӑт 
вәӑт, ўңӑн па – ар 

пєлӑк эвӑт арсыр во-
тӑт пуӑт. Хӑннєхә ўв 

вәты-хоты  хурас 
ищипа тәса эщӑтӑӆэ. 
Щит пӑта ищиты щи 
мўвн вәты вәнсум. 
Ма щи вошн яртъяңмит 

классӑң коррекционной 
ӑшколайн сырыя хӑт 
мӑр няврємӑт авӑты 
па щӑта рўщ ясӑңа 

айат ёх вәнтӑты нєңа 

яртъяң о мӑр рәпит-
сум. Ӛхӑт 1997-мит 
он хоттє ёхам пиа 

Сўмӑтвоша касӑсўв. 
Тӑта иса щи вўш эвӑт па 
2014-мит о вәнта кўтуп 

ӑшколайн няврємӑт рўщ 

ясӑңа па литературая 

вәнтӑсум. Хән айат ёх 

вәнтӑты рәпата щирєм 

26-мит оа йис, пенсияя 

мӑнсум.      
– Сўмӑтвош районӑн 

шуши мирӑт культура 
хотн рәпитты вєрӑт 

оӑңӑн еша путӑрта?
– Тӑта ма кӑт о му-

тас вәум. Мўң кашӑң 

пурайн арсыр шуши 

мирӑт емӑңхӑтӑт пос-
тӑўв, щит «Вәнат ёх 

хӑт», «Вурңа хӑт», 
«Вурщӑк хӑт», «Тыӑщ 
пори» па арсыр утӑт. 
Хӑнтэт па вухаят иса 
щи пурайн мўң хущева 

юхтыйӑт па кашӑң 

емӑңхӑт ияха иса яма 
пориӑўв. Ма щирємн, 
тӑм шуши мирӑт куль-
тура хотн шєңк әмӑщ 
па хӑннєхуятўва мос-
ты рәпата тӑйум.

Владимир ЕНОВ 

Л.К. Вынгилева

Ма нәптємн ясӑң ӑн вәш
2017-мит он ван хӑтуп тыӑщн «Хӑнты ясӑң» нєпекн Эстер Рутткаи-

Миклиан пиа путӑр єтӑс (http://www.khanty-yasang.ru/khanty-yasang/
no-24-3492/7238). Щит Антал Регули нємуп музея кәща нє Зирц вошн 
Венгрияйн. Щи нєпекӑн А. Регули па щи хә нємуп музей оӑңӑн хӑншман 
вә. Щи хә XIX-мит йисн Увӑс мўва обско-угорской ясӑңңӑн єрамтты 
юхтыӑс. Щи юпийн ўв лупӑс, хуты щитңӑн венгерской ясӑң пиа 
рәта вәӑңӑн. Щӑта Эстер ай павтӑс, муйсӑр музеятн хӑнты па вухаь 
пурмӑсӑт нух шавиман вәӑт. Тӑм хӑт ўв пиаа хӑнты ясӑң оӑңӑн 
путӑртамн. 

Мос лупты, Э. Рут-
ткаи-Миклиан вет о 
Ямало-Ненецкой округн 

ор вош районӑн вәс 

па Сыня мир путӑр 

сувн яма путӑртӑ. Щи 
ёх эвӑт нух хӑншум 
моньщӑт па арӑт www.
hantisirn.hytud.hu сайта 
пунсӑэ. ўв хӑнты 

ясӑң єрамтты па арсыр 

мирхотӑта Ёмвош окру-
га ищи юхтый, тәня 

VIII-мит Всероссий-
ской Югорской полевой 
музейной биеннале 

нємуп мирхотн вәс. 
– Нӑң нәмӑстэнӑн, 

пура юхӑт, хән обской 

угрӑт кўтн путрӑт па 
моньщӑт вәты хуят иса 

ӑн хӑщ?
– Ма щирємн, щит 

вєрты  иса  щир  вә. 
Сыняйн ма нәптємн 

ясӑң ӑн вәш. Щӑта 

ма киньщєма айшӑк 

хуятӑт рәт ясӑңӑн яма 
путӑртӑт. Ӑнт хән, па 
тӑхетн щи вєр пасыра 

вә. 2009-мит он ма, 
Жофия Шён (Ковач) па 

Ласло Фейеш Ёмвош 

эвӑт Тєк вәнты яңхсўв, 
арсыр кәртӑтн вәсўв. 
Щи пурайн єрамтсўв, 
хута мир хуна хӑнты 

ясӑңӑн путӑртӑт. Мўң 
сыры нәмӑссўв, салым-
ской хӑнтэт иса ясңе 
юрємӑсӑт. Ягурьяхӑн 

салымской пирӑщ ими 

Валентина Ефремов-
на Микурова вәйтсўв, 
ӛхӑт Жофия ўв пиаа 

рәпиттыя щӑта хӑщӑс. 
Кўш щи ими яма рәт 
ясңӑн ӑн путӑртӑ, 
ищипа  итәх  ясңӑт 

нәмӑэ. 
Федосья  Лельхова 

вәнтуп шәңӑт Ульяна 
Яковлевна Лельхова 

Понавӑтн няврємӑт 
вәнтӑты нєңа вәс. 
ўв Кеушки кәрт эвӑт 

вәс, рәт ясӑңӑн ўв 

путӑр сувӑн путӑртӑс. 
И н т у м  щ и т щ и р н 

нємхуят ӑн путӑртӑ. 
Шӑншвоша юхӑтмевн 
щӑта Марфа Зверева 
пиа вәйтантсўв, ўв 

Тєк эвӑт вә, ищи па 
кәрта касӑс. Шєңк яма 
рәт ясңӑ вәэ. Мўң Тєк 

путӑр сув кӑншсўв, ўве 
Шӑншвошн  вәйтсўв. 
Щимӑщ ёх, хуйтат рәт 

ясңен хуна путӑртӑт 
па мўвӑтн вәӑт, хуна 
ар вә. Тәрум ипийн 

вәупсы тӑм йисн иса 

пасыра йис. Венгерка 
Сыняйн вә. Хуятӑтн 

кӑншты ки питсыюм, 
нємхуят ән нумӑсн ӑн 

юхӑтсы мӑнєм Сыняйн 

кӑншты. Румынияйн 
па Словакияйн ән 
кӑншсыюм, щӑта рәтўв 
вәӑт. Щит пӑты ӑн 

мос нәмӑсты, хуты 

Салым  юхан  хӑнтэт 

интум вәнты тәп щӑта 
вәӑт. Ищипа амӑтўв, 
кўш хута, хән щимӑщ 
хуятӑт вәйтўв. Щиты 
кәртӑт хўват яңхман, 
мўң ар тӑхетн хӑнты па 
вухаь ясӑңңӑн эвӑт 

арсыр әмӑщ вєрӑт уша 

павӑтсўв. 
– Мўң ищи нәмӑссўв, 

кондинской вухаят па 
нўм мўв хӑнтэт хўвн рәт 
ясӑң вәтшӑсӑт. Уша йис, 
итәх ёх интум вәнты 

ясңе нәмӑт. 
– авӑрт щимӑщ ёх 

вәйтты, мосӑң, интум 

ыв па мўвӑтн вәӑт. 
Федосья Лельхова (фи-
лологической наука 

кандидат, Обско-угор-
ской институтн  рә-
питты нє) лупӑс, ыв 

хӑнты ясңуп диалекто-
логической нєпек вєр-
ты ӑңхаӑт. Муй щирн 
щит вєрты? В.Е. Мику-
рова хута хӑншты, ўв 

интум кўш Салымӑн ӑн 

вә, ищипа салымской 

щирн путӑртӑ? Сын-
ской  хӑнтэт, хуйтат 

Ёмвошн па Игримӑн 

вәӑт, хута хӑншты? 
Сўмӑтвош хӑнтэт, хуй-
тат Сәрханӑн вәӑт? 
ыв яма рәт ясӑңӑн пу-
тӑртӑт, тәп ики вєрсӑт 
па па мўвӑта касӑсӑт. 
Щит эвӑт ыв ӑн пӑрсӑт 
па ясңе ӑн юрємӑсӑт. 
Ласло пиа Троица па 

Луговской кәртңӑнӑн 

кондинской вухаят па 
касум хӑнтэт вәйтсамн. 
Интум вошӑтн ар айат 

хӑнты па вухаь вә. 
Хән ӑңкиа-ащиа 
пирщамӑыйт, ищи ы-
ве щив вәты тәӑт. 
Тӑм йисн шєңк ар ил 
хӑнятум хуятӑт вәӑт. 
ыве вәйтӑн, хусаты 
щи оӑңӑн ки хәӑн. 

Тӑм пўяң мўң рўщ 

ясӑңӑн нєпек хӑншсўв, 

Э. Рутткаи-Миклиан па Ш. Дудек, 
Ёмвош, 2017-мит оӆ 

Е. Хорват, Э. Рутткаи-Миклиан па О. Бубновене, 
Ёмвош, 2017-мит оӆ 

муй арат хуят кәртӑтн 

рәт ясӑңӑн путӑртӑт. 
100 хуят ки щӑта вә, 
щитӑт эвӑт 24 – щит 
шуши ёх, рәт ясӑңӑн тәп 

кӑт хуят путӑртӑ: ит – 
яма, ит – вевтама. Итәх 

кәртӑтн иса нємхуят 

ясңе ӑн вәӑт. Итӑт 

В.Е. Микурова хураспет, 
хән ыве иньщӑсты 

питӑн, айкємн ясңӑт 

нух  нәмӑмӑты щи 
питӑт. Округ хўваттыйн 

щимӑщ хуят ар вә. 
– Тӑм йисн ар шуши 

ёх па мўвӑтн вәӑт па 
арсыр путӑр сувӑт ияха 
ыӑты питсӑт.

– Софья Онина па 

Федосья Лельхова – Сы-
ня юхан хӑнтэңӑн, Ём-
вошн хўв вәӑңӑн па 
касум щирн путӑртты 

вәнсӑңӑн. Феня итәх 

пурайн опса юкана омса 

лупӑ. Сыня юхан хә ёх 

Куноват, Ас, Мужи па 

Шурышкары эвӑт ими 
вєрсӑт. Ӛмӑщ вантты, 
муй щирн па мўв эвӑт 

касум нєңӑт па путӑр 

сувн путӑртты вәнӑт. 
Вантэ, итәх ясңӑт па 
хураспет, ыв  щитӑт ӑн 
вәэ. Хәнты Сыняя ар 
вухаь ёх касӑсӑт, ыв 

щӑта ищи хӑнты ясӑң 

нух вәнтӑсӑт. Вухаь 

нєңӑт няврєма па 
хиыа рәт ясңен 

и-кӑт ар ариты, моньщ 

муй путӑр путӑрттыя 
вәнтӑсӑт. Икиа пи-
а, апа, ыв тәп хӑн-
ты ясӑңӑн путӑртсӑт. 

Ма ӛхӑт нємасыя щи 
оӑңӑн имет иньщӑсты 

питсум. И ими Катра 

вошн лупӑс: «Хән икєм 

хущи  касӑсум, ўв 

лупӑс: «Хӑнты щирн а 
путӑрта, мирн няхты 

питыйн. Нӑң па щирн 

путӑртӑн. Щит пӑты 

рўщ щирн путӑрта». ўв 

хәум-ня о мӑнум 

юпийн  Сыня  путӑр 

сувн путӑртты вәнӑс, 
ән нємхуят ўвеа 

а лупӑс, хуты юврая 

путӑртӑ. 
– Хән рәт ясӑң оӑңӑн 

путӑртўв, иса лупўв, 
хуты йис щирн путӑрт-
ты мос. Мосӑң, мўң 

юврая нәмӑсўв?
– Ясӑң мос, ән 

хӑннєхәйт кўтэн пу-
тӑртты щир ат тӑйсӑт. 
Хән вәупсы пасыра 

йи, щи пурайн ясӑң 
ищи па хураспия йи. 
Ӑн вәєм, муй пӑты нын 

нӑртама сот о хӑншты 

вєр пиа вукємӑтӑн. 
Хӑннєхәйт, муй щирн 

ӑңхаӑт, щиты ат хӑнш-
ӑт. Тӑм йис няврємӑт 

хӑнты щирн ки хӑншты 

ӑңхаӑт, ыв вәйтӑт, 
муй щирн хӑншты: рўщ 

букваятн муй пасыр 

посӑтн. Хуйтат рәт ясӑ-
ңӑн нєпекӑт ўңӑтты 
каш тӑйӑт, ищипа мут-
шӑӑт, муй щӑта хӑнш-
ман. Хӑнты ясӑңӑн мос 
путӑртты, путӑртты па 
путӑртты. Щӑта пут-
рӑт магнитофона нух 

хӑншты мос. Интум 

арсыр мўвӑтн хӑннє-
хәйт мєт сыры путӑрт-
ты  вәнтӑыйт, тәп 

ӛхӑт хӑншты. Тӑм йисн 

йиуп щўңкӑт унтасн ка-
шӑң хуят компьютерӑн 

английской па немецкой 
ясӑңңӑн хәӑнтӑ па 
нух  вәнтӑ. Интум 
телевидение, ратива, 
интернет па YouTube 

вәӑт, щитӑт унтасн 

ищи хӑнты  ясӑңӑн 
путӑртты рӑх. Каш 
вантӑты хушапӑтн рў-
щӑт иты передачайт 

вєрты мос, щӑта ай-
ат хӑнтэт ывеа мәс-
тӑты щирн передачайт 

ат вєрӑт. Тӑм йисн эвет 
па пухӑт телевиденияйн 

«хәса» вәты ӑңхаӑт. 
ывеа нётты мос, 
ән щимӑщ хуятӑта 

ат йисӑт. Интум вәнт 

кәртӑтн па ай кәртӑтн 
рәт ясӑң вәты няврємӑт 

хуна вәӑт. ыве 
щиты вәнтӑты мос, 
ән рәт ясӑң унтасн 

ыв нєпекӑң хуята па ям 
рәпатнека ат йисӑт.

– Щирн, мєт оӑңӑн 

хӑннєхәйт путӑртты 

вәнтӑты мос?
– Ма нәмӑсум, ясӑң 

ыӑңа тӑйтыя право-
писание ӑн мос. Ӑнт 

хән, рәт ясӑңӑн кини-
кайт хӑншты мос. Мос 
нәмты, ән рәт ясӑң 
а вәшӑс, щи ясӑңӑн 

путӑртты мос. Шаль 

хӑнты письменность, 
ар о нумсӑң па вән 

нєпекӑң  ёх щи вєра 

ӛр пунсӑт. Интум вән-
ты ушӑңа щи вєр ӑн 

эщӑтсы. 
– Хӑнты ясӑңӑн тӑм 

йис вәупсы ясӑң ӑн-
тәм. Ипўш Т.С. Себурова 

электротут ясӑң хӑншӑс. 
Рўщ ясӑңа хӑнты ясӑң 

кӑрӑтӑс па щимӑщ йи-
уп ясӑң тывӑс. Мосӑң, 
щиты йиуп  ясңӑт 

вєрты? 

– Па муй, ма щиты 
йиуп хӑнты ясңӑт щи 
вєрум. Хән Аркадий 
икєм пиа Венгрияйн 

вәамӑн (ике хӑнты) 
ванкўты рўщ ясӑңӑн 
путӑртамн. Вантэ, щӑта 

вәупсы иса пасыр па 
арсыр вєрӑт хӑнты щирн 

луптыя  ясӑң  ӑнтәм. 
Муй щирн ма хӑнты 

ясӑңӑн счётчик воды 

нємуп щўңк аьєм па 
Аркашаема щи оӑңӑн 

лупум? Щимӑщ утӑт 

аьтыя йиуп ясңӑт 

вєрты мос. Итәх хӑнтэт 

самолёт ясӑң тухӆӑӊ 

хоп щирн аьщӑӑт, 
па хӑнтэт щимӑщ ясӑң 
ӑн тӑйӑт. Сыняйн 

пирӑщ ёх айат хуят 

пєы явӑтӑт: «Нын 

путӑртӑты юкана го-
вортӑты лупӑтн». Ӑнт 

хән, ям ән вәс, хән ыв 

тәп путӑртӑты лупсӑт. 
Говортӑты ки лупӑт, 
ищипа щи ясӑң хӑнты 

щирн сащ. Щит пӑты 

хуят электротут лупты 

ки ӑңха, ат щиты 
лупӑ. 

Реональда ОЛЬЗИНА

С. Ремизов па Э. Рутткаи-Миклиан, 
Ёмвош, 2017-мит оӆ 

Э. Рутткаи-Миклиан, 
Ёмвош, 2017-мит оӆ 

Няврємӑт па айат 
ёх арсыр вєрӑта 
вәнтыйӑт

аңки пос воша яңхмємн ма 
няврємӑт па айат ёх рўтьщӑты 
«Фортуна» нємпи хота яңхсум 
па кәща хә Евгений Захаров 
пиа путӑртсум.

КУЛЬТ УРА  ВЄРӐТ

– Евгений Игоревич, тӑм тӑхи 
оӑңӑн еша путӑрта.

– Мєт сыры тӑм хотн єсум йиңк 
эвӑт арсыр єпӑң єтут вєрты 
хот вәс. Щӑта аңки пос вош 
кәщайтн щи хот мўңева мӑсы, 
щӑта ыпийн тәса йипатсы.  
2002-мит он тәнуп тыӑщ 12-
мит хӑтӑтн мўң тыв касӑсўв. 
2007-мит он аңки вош кәщайт, 
депутатӑт па «Лангепаснефтегаз» 
нємпи тӑхи кәща ёх пиа ияха 
рәпитты оӑңӑн кашащты нєпек 
хуща ёш посӑт пўнсўв. 2011-мит 
он айат ёх тӑхи кәща пиа 
ияха рәпитты питсўв. Вошӑң 
депутатӑт, щурас ёх вухн нётӑт 
арсыр емӑңхӑтӑт эщӑтты пӑта. 

Мўң тӑта вет поступсы хўват 
рәпитўв, ипуяң няврємӑт па 
айат ёх пӑта культура, вәнтӑты, 
тумтака вәты щира вєрӑт тә-
ўв. 

Мўң хущева арсыр мирӑт 13 
оса тӑхи, мир якты-ариты 17 
тӑхи рәпитӑт. Ияха ўңӑтты ки 
– вошевн 60 арсыр оса тӑхи, щит 
«Первопроходцы», «Ветераны Аф-
ганистана» па па тӑхет вәӑт.

Ин тӑм хотн тӑхи ӑн тӑрмӑ, 
щирн ванӑн омӑсты хот ищи 

мўңева мӑсы, щӑта няврємӑта па 
айат ёха рәпата мӑты тӑхи вә. 
Щи вєр эщӑтты пӑта мўң вошӑң 
няврємӑт вәнтӑты вєр тәты ёх 
пиа рәпитўв. Щи тумпи щи 
тӑхийн хоттє ёха нётты хуятӑт, 
щит юрист, социальной рәпатнек 
па психолог рәпитӑт. Ипўш мўң 
грант нётупсы вух хоумтсўв. 
Щи вух унтасн рўтьщӑты хот йит 
эщӑтсўв, мосты пурмӑсӑт па 
сыр-сыр утӑт әтсўв. 

Тӑта кӑт вән хот йитн арсыр 
мирӑт ёх ыв щирӑн мирхотӑт, 
вантупсэт, етнхотӑт эщӑтӑт. 

Мўң хущева иса тӑм йис мосты 
пурмӑсӑт вәӑт, щирн телемост 
эщӑтты вєритўв. Щиты ипўш 
мўң хущева вәты белорусӑт 
Москва хон вошн вәты рәт 
мире пиа путӑртсӑт. Щи тумпи 
ям арат о юхы па хон пєлӑк 
Великобритания мўв ӑшкола 
ёх пиа путӑртсўв. Щи пурайн 
англичанӑт мўңева Уильям 
Шекспир хӑншум путӑр хўват 
спектакль эщӑтты нётсӑт. Щӑта 
щи етнхот пӑта мўвтє мир 
театральной фестивалян Гран-
при мойупсы ёша хоумтсўв. 
Щи спектакль пиа па хон пєлӑк 
Мальта мўва яңхсўв па мира 
аьсўв, ывеа щит шєңк мәстӑс. 
Па хон пєлӑк английской ясӑңа 
мўңев Ольга Алексеевна Диянова 
вәнтӑ, ўв вошӑң гимназияйн 
рәпит. 

Щи тумпи па хон пєлӑк США 
мўв Эль-Пасо вошӑң мир пиа 
вантман путӑртсўв, ыв мўңева 
шуши мир вәупсы оӑңӑн айке 
тәсӑт, мўң ывеа хӑнты мир 
оӑңӑн путӑртсўв. 

Щи тумпи тӑта вән телевизо-
рӑт хўват вошӑң мир пӑта футбол 
юнтупсы чемпионат аьсўв. 

Мўң хущева айат ёх арсыр 
арӑт ариты тӑхет эщӑтсӑт. Щи 
тумпи ям арат о юхы мўң 
хущева «Небоскрёбы» нємпи 
ариты тӑхи тывӑс. 

«Форс-мажор» нємпи театрӑн 
юнтты айат ёх йиуп спектакль 
вантӑты эщӑтӑт.  Ма ыве 
етнхот аьты вәнтӑум. Тӑм 
ванӑн Йиуп о постум пурайн 
ыв няврємӑт пӑта А.М. Конькова 
хӑншум «Пӑтапы Татья» нємпи 
моньщ хўват спектакль аьсӑт. 
Щи етнхот пӑта мўң йипа 
«Образцовой» нєм еы тәўв. 
Щи етнхот аьты пӑта мўң 
сыры грант нётупсы вух ёша 
хоумтсўв. И грант вух унтасн 
мосты әмӑтсухӑт ёнтсўв. Кимит 
грант нётупсы вух унтасн теат-
рӑтн юнтты ёх пӑта интернет-
фестиваль эщӑтты нумӑс тӑйўв. 
Щӑта нух питум театрӑт ёх мўң 
хущева вохты ӑңхаўв, мўң ам-
фитеатр, иса мосты ариты муй 
аьты пурмӑсӑт тӑйўв, етнхотӑт 
кӑтсоткєм хуят вантты вєрит. 
Мўң мєт яма Мегион па Когалым 
вошңӑнӑн вәты театӑрңӑн ёх 
пиа инумӑсн рәпитўв. Ям 
арат о юхы оӑңмит пўш 
«Навстречу друг другу» нємпи 
театральной емӑңхӑт эщӑтсўв. 
Щи пурайн тыв округ вет театр 
ёх юхтыйсӑт па шуши мир йис 
путрӑт, моньщӑт хўват етнхотӑт 
аьсӑт. Щӑта мўң ищи Гран-при 
мойупсы хоумтсўв. 

 – Евгений Игоревич, еша нӑң 
оңенӑн путӑрта.

– Антон вән пухєм мўң рәтэв 
оӑңӑн уша вєрӑс. XVII-мит нәпӑт 
вәнты рәтэв вәйтӑс. Мўң рәтэв 
Конда юхан йис вухаь Сатыга 
канащ эвӑт йи. Канащ Сатыга 
– щит мўң опращев. Аңщащєм 
эви опращ нєм Сатыгина вәс. 
ыв Сатыга кәртӑн вәсӑт, щит 
Урай вош пўңӑн вә. Щи вєр оӑ-
ңӑн йис нєпекӑт, хурӑт вәӑт. 

Антон пухєм Санкт-Петербург 
вошн университет етшуптӑс, хот 
омӑсты вєрн экономика вәнтӑс. 
Кимит Григорий пухєм ищи еы 
университетн вәнтый.

Е.И. Захаров пиа путӑртӑс 
Людмила ГУРЬЕВА

Е. Захаров «Форс-мажор» театр айӆат ёх пиӆа

Шәкӑң ари нумсєм, ма щи хӑйиямєм
Мӑнум о ван хӑтуп тыӑщн 

мўң Касум вош эвӑт няврємӑт 
пиа Сәрхан района Сытомино 
па Лямина кәртңӑна яңхсўв 
па «Шәкӑң ари нумсєм, ма щи 
хӑйиямєм» нємпи етнхот 
аьсўв. Тӑм эщӑтум утэв мўң 
вещи па тӑхия тәсэв. 

Щив хўв ӛш вәс, тухӑң хопн, 
машинайн, оньщ хўват яңхты 
карты хопн тәсыюв. Щи пӑта итәх 

пурмӑсўв шўкаӑсӑт па щив 

юхтум юпийн нух эщӑтсӑўв. 
ән етнхотэв тәс щирн ван-
тӑты, нємасыя хот йит мос, хута 

лампа тўт хот питрӑта мосты 
щирн хәтӑты пит. 

Муй оӑңӑн тӑм уңтарэв? 
Щит ӑнтә тәп хәнты мир йис 

вєрӑт оӑңӑн, щит иса вәупсы 

оӑңӑн. Муй щирн вәупсы ты-
вӑс, муй щирн еы мӑн. «Пелым 
мўв Тәрум емӑң арн» ариы, ўв 

пухие – сорни пулые, хоп эвӑт 

юхан хонӑңа ӑрийс па ыкӑң 

вәнт вәя йис. Аще нё єсӑс па 
щи вәнт вой пӑратсы.

Сытомино кәртӑн етнхот ван-
тум юпийн хӑннєхуятӑт мўң ху-
щева ванємийсӑт, ӑпӑмий-
сӑт, итәх хуятӑт сєм йиңк нух 

мәңхсӑт, пәмащипа ясңӑт лупсӑт. 
ыв путӑртсӑт, хуты тӑмӑщ ут 

хуна ӑн вантсӑт, ая вәум пурае, 
рәт ёха нәмӑмӑсӑт. 

Лямина кәртӑн етнхот ӑшкола-
интернатн вєрсўв. Щив няврємӑт 
па вән хуятӑт уңтарэв вантты 

юхӑтсӑт. Мўң нәмӑссўв, муй щирн 

няврємӑт щит вантты питӑт, уш 

тӑйӑт, муй ӑнтә? Оңӑн ыв 

няхийсӑт, муты путӑртсӑт. 
Щӑта, хән нарӑсты сый па ар сув 

сащмӑс, мӑшьяя йисӑт, вантты 

питсӑт. Хән етнхотэв етшуптӑсэв, 

иньщӑссӑўв, ывеа щит мәстӑс, 
муй ӑнтә. ыв юхы лупсӑт, хуты 

вантупсы ывеа шєңк мәстӑс. 
ыв ӑн нәмӑссӑт щимӑщ әмӑщ 

ут шиваӑты. Кашӑң хуят муты 

нумӑсн юхӑтсы. Итәх хуятӑт рәт 

мўве, кәртэ, рәт ёха оӑңӑн 

нәмӑмӑсӑт. Хуйтат вәнт хурасӑт 

вантсӑт. 
Щи хуятӑта, хуйтат мўңева 

нётсӑт, пәмащипа ясңӑт лупты 

ӑңхаўв. Щит вәнт шушийн вә-
ты хә Иван Кузнецов, Сытомино 

кўлуп тӑхийн рәпитты нє Ольга 
Звягина, Лямина кәрт ӑшкола-
интернат кәща ими Татьяна 
Чагина, няврємӑт вәнтӑты нє 
Галина Лапина, Лямина кўлупн 

рәпитты нє Лариса Осколкова. 
Па Сәрхан районӑн вәты хӑн-
нєхуятӑта, хуйтат мўң хущева 

юхтыйсӑт, вән пәмащипа ясңӑт 

лупўв!
Мос лупты, хуты тӑм вєрев 

округ культура департамент 
миюм грант вухӑт унтасн тывӑс. 

Елена ФЕДОТОВА 

Хӑнты ясӑңа тулмащтӑс 
Надежда ВАХ

Няврємӑта етнхот вантты әмӑщ вәс

О.П. Сенгепова (Нечу)

Вәйтантупсыя юхтум мир

Касум мўва рўтьщӑты яңхсӑт
Мӑнум йиуп о рўтьщӑты хӑтӑт мӑр Касум 

мўва Нуви сӑңхум район, Россия вошӑт па па 
хон пєлӑк мўват эвӑт ар мойң мир юхтыӑс. 
Кӑт семья па хон пєлӑк Турция мўв эвӑт, 
Белоруссия мўв, Ямал мўв, Омск, Брянск, 
Екатеринбург вошӑт эвӑт мойң хуятӑт вәсӑт.

Щи хӑтӑт мӑр тәрум 
щи мурта ям па єтӑр 

вәс. Пурмӑсӑт авӑты 

хотн рәпитты хуятӑт 

па кәртӑң  ёх сыр-
сыр ущхуь касупсэт, 
вантупсэт, юнтупсэт 

эщӑтсӑт. Ищки ики 
ищи мойң хуятӑт пиа 

вәйтантыӑс. Кәрта 

юхтум  хӑннєхуятӑт 

нюхрум  потум  няр 

нюхийн па хўн а-
пӑтсыйт, щӑта ыв 

мәрӑх па паум вўы 

вуй пиа нянь єсӑт. 
Вәнт хўват әмӑщуман 

шәшийсӑт.
Няврємӑта мєт ущ-

хуя щив юхтыйты 

вәс. ыв оньщ әхтыйн 

навӑрсӑт па кєрӑтясӑт, 
юнтсӑт, вўэт вощхисӑт. 
Итәх пушхӑт вўы вещи 

шиваӑсӑт. оньщ эты 

яңхты карты хопн, вўы 

әхӑн хӑтӑтьясӑт. Вўы 

әхӑн ыв Юрий Тар-
лин хәйн наврӑсыйт. 
«Буран» әхӑн па Сергей 
Канев па Валентина 
Тарлина мир тәтьясӑт. 

Мойң хуятӑт Ольга 
Обатина пиа хӑнты 

ай кәрн нянь вєрсӑт. 
ывеа шєңк әмӑщ вәс 

тўт пєы вантты па  
ыв иньщӑссӑт, муй 

щирн тӑм кәрн нянь 
вєрты рӑх. В. Тарлина 

юн вўы вуй паӑс па 
щӑта юхтум мир нянь 
вуя хәнман єсӑт па 
әмӑщӑсӑт. 

Ирина Юхымова па 
Ольга Обатина хў па 
вўы нюхи эвӑт єпӑң 
хошум йиңк кавӑртсӑт. 

В ә н  х уя т ӑ т а  ш є ң к 
яма няврємӑт нётсӑт: 
Маша Юхлымова, Лола 
Асалова, Диля Белкина, 
Алёша Канев, студентӑт 
Артём Тарлин па Вика 
Канева. Наталья па Ок-
сана Федотовңӑн ка-
вӑртты нётсӑңӑн.

Хӑнты йис вєрӑт оӑ-
ңӑн путӑртсӑт па му-
зей хўват мойң хуятӑт 

тәтьясӑт Марина Ка-
бакова, Елена Федотова 
па Мария Игишева. Юх-
тум ёх хӑнты әмӑтсу-
хӑт әмӑтман хурамӑң 

хурӑт вєрсӑт. Шуши 
хуятӑт щӑта рәпитман 

еша вух ёша павӑтсӑт.
Щимӑщ вантупсэт 

па вәйтантупсэт тӑ мӑр 

иса вєрты питыйт. Мєт 

вән па хурамӑң вўы 

ёх кӑсупсы емӑңхӑт 
товийн ай кєр тыӑщн 
пит. 

Валентина ТАРЛИНА 

Хӑнты ясӑңа 

тулмащтӑс 
Надежда ВАХ

Мойӊ ёх пиӆа рәпитты ӆэщӑтыйӆсӑт Юхтум хуятӑт єпӆӑӊ няньн ӆапӑтсыйт

Мойӊ мир «Банан» нємпи щўӊкӑн хӑтӑтьӆясӑт


